
                                                      მოქმედება I

 მოქედება ხდება სწრაფად და მაქსიმალურად იაფად გარემონტებულ ბინაში. კედლე-ბი კრემისფრად არის შეღებილი, ავეჯი - უხარისხოზე უხარისხო, ქათმის წონა ექნებოდათ ალბათ, მეტი არა, ხოლო იატაკი - ღია ნაცრისფერი. საბოლოო ჯამში, სულგამოცლილობის შთაბეჭდილებას ტოვებს. აშკარაა, რომ არც ბინის პატრონს და არც მდგმურებს, სიყვარულის ნატამალიც არ ჩაუდიათ მის მოწყობაში. 
 სახლის ფორმაში გამოწყობილი ირაჩკა ( შავი მოკლემკლავიანი ზედა, იმავე ფერის ფართხუნა შარვალი და ბუმბულებიანი ჩუსტები) და სამსახურიდან ახალმოსული გია (ირაჩკას მეუღლე) უგემოვნოდ გამოპრანჭულ გამხდარ ქალთან - ლალისთან ჩხუ-ბობენ.
ირაჩკა: ფეხს არ მოვიცვლით აქედან! - შეჰყვირა და მარჯვენა ფეხი დააბაკუნა. მართა-ლია, ჩუსტის ხმა ნაკლებად მოჰგვრიდა ადამიანს შიშს, მაგრამ ირაჩკას სახე უთუოდ მოახერხებდა ამას. თვალწარბიც კუპრივით შავი, აჩეჩილი, ჩხირგარჭობილი თმაც.
ლალი: რას ქვია, არ მოიცვლით, სახლი ჩემია და, ისე მიგაბრძანებთ, ხმასაც ვერ ამოი-ღებთ! - ლალის ოდნავადაც არ ეშინოდა ირაჩკას ყვირილის. მრავალი მისნაირი კუ-დიანი ენახა ცხოვრებაში, თავადაც ხომ ერთ-ერთი მათგანი იყო, ბოლო ბოლო.
ირაჩკა: სად წავიდეთ? მითხარი - ხელების გაშლა დაიწყო, საქმის გარჩევაზე გადავი-და - ღია ცის ქვეშ გავათიოთ ღამე? სკვერი მაინც გქონდეთ ნორმალური ახლოს. არც სინდისი გქონია, არც ნამუსი, ფუი შენს ქალობას, რა! 
ლალი: დროზე ახიკეთ თქვენი ბარგი - ბარხანა და დაახვიეთ აქედან, ისედაც დიდი ხანი გითმინეთ!
ირაჩკა: საყვარელო - მეუღლეს გახედა, რომელიც ამ დრომდე ჩუმად იდგა - მგონი ამ ქალს ქართული არ ესმის, რას ფიქრობ? - გიამ გაუღიმა.
გია: გინდა, სხვანაირად გავაგებინო?
ირაჩკა: არა, არა - ჩაიცინა - მე მივხედავ.
ლალი: რას მიზავთ, ა! - ამჯერად ლალიმ დააბაკუნა ფეხი.
ირაჩკა: რა უნდა გიქნათ, არც არაფერი, ადამიანურად დაგელაპარაკებით, მხეცები ხო არ ვართ ბოლო - ბოლო - გაუღიმა - ჩემო კარგი, ასე უნდა მოგვექცე? გაიხედე, ღამდე-ბა, მალე მზეც ჩავა, სად უნდა შევაფაროთ თავი?
ლალი: ეგ არანაირად არ არის ჩემი პრობლემა - ირაჩკას ღიმილი უკვალოდ გაქრა.
ირაჩკა: წასასვლელი რომ მქონდეს, ამ სახლში კი არა, უბანშიც კი არ გავჭაჭანდებო-დი. გეგონება მეხალისებოდეს ამ ფუღუროში ცხოვრება. როგორც კი ვიპოვით ბინას, გადავალთ.
ლალი: აქამდე რას აკეთებდით, მოგეძებნათ, ვინ დაგიშალათ? ორი კვირაა, თქვენთან დაკავშირებას ვცდილობ, რად გინდა? ტელეფონი აგიფეთქეთ, არ მპასუხობთ, აქაც მოვედი, არ დამხვდით.
ირაჩკა: რამდენი ვინმე მირეკავს იცი? სულ ტელეფონზე ხო არ ვიქნები ჩამოკიდებული? საქმეები მაქვს, გენაცვალე.
ლალი: მერე მე ვარ დამნაშავე?
ირაჩკა: ყველანი უფლის შვილები ვართ, არც გაბრალებთ არაფერს. უბრალოდ გთხოვთ, დილამდე მაინც გვაცალოთ.
ლალი: დილით უკვე ახალი მდგმურები მოდიან.
ირაჩკა: ჰო და, რა გინდა, ადრე ვდგებით ისედაც!
ლალი: უნდა მივალაგო მანამდე, ასე ხო არ დავახვედრებ, რას დამიმსგავსეთ ბინა.
ირაჩკა: ოჯახური სითბო და სიმყუდროვე იგრძნობა, რა არ მოგწონს ვერ გავიგე.
ლალი: მართლა აღარ შემიძლია უკვე. წამოსვლამდე გულის წამალი დავლიე, არ მიშ-ველა - შუბლზე მოისვა ხელი - პოლიციაში ვრეკავ - ხმას აუწია.
ირაჩკა: კისერიც გიტეხია, მე არსად არ მივდივარ!
 იღება კარი, შემოდის ორი მანდილოსანი. ერთი მილა, გიასა და ირაჩკას ოცდა სამი წლის ქალიშვილი, ხოლო მეორე სამოცდა ექვსი წლის ნათელა, კორპუსის თავმჯდო-მარე.
მილა: რა ხდება, რა ამბავია, დააყენეთ მთელი კორპუსი ფეხზე - გადაღლილი ხმა აქვს, თვითონაც გადაღლილი ჩანს.
ირაჩკა: რა ხდება და, ეს არაქალი სახლიდან გვაქვს.
ლალი: და ვინაიდან მშვიდად არ მიდიხართ, პოლიციას გამოვიძახებ - ჩანთაში იწყებს ქექვას.
მილა: უჰ! - ამოიხვნეშა. წამიერად დუმილმა დაისადგურა, რის შემდეგაც მზერა ყვე-ლამ მეზობელ ნათელაზე გადაიტანა, ახლაღა შეამჩნიეს. უკანასკნელი მილას უკან ატუზულიყო და ერთი სული ჰქონდა როდის ჩააგდება სიტყვას ( შანსი მიეცა - რო-გორ გაუშვებდა)
ნათელა: ლიფტის ფულს ვაგროვებდი, მაგრამ ისეთი ხმაური გამოდიოდა, ვეღარ და-ვაკაკუნე, მომერიდა.
ირაჩკა: მე კაპიკსაც არ გადავიხდი, ვისიც არის, იმან გადაიხადოს! ხედავთ ამ უნამუ-სო ქალს? სახლიდან გვაგდებს - ლალიმ ტელეფონი იპოვა.
მილა: დედა, ძალიან გთხვ, გაჩერდი და ნორმალურად ამიხსენით.
ირაჩკა: რა ახსნა უნდა, ვერ უყურებ?
მილა: ქალბატონო ლალი - ტელეფონი ორი თითით უჭირავს (ხელები უკანკალებს), სათვალეებს ეძებს - იქნებ თქვენით მითხრათ, რა გახდა ამ მოულოდნელი გადაწყვე-ტილების მიზეზი.
ლალი: მოულოდნელი? - შეიცხადა ( იმდენად, რომ ტელეფონი კინაღამ გაუვარდა ხე-ლიდან)
მილა: ცუდი არაფერი ჩაგვიდენია, ფულზეც ხომ გითხარით, მეორე ნახევარს თვის ბოლოს მოგცემთთქო, ჯერ კიდევ არის დრო.
ლალი: პირველი ხო, რას ამბობ! 
მილა: მე არ მეცალა, დედას უნდა მოეცა.
ლალი: ჩემთვის არავის არაფერი არ მოუცია! - მილამ გაბრაზებულმა გახედა ირაჩკას, რომელიც უჩვეულოდ გარინდულიყო - მაგრამ აღარ აქვს მაგას მნიშვნელობა, სულაც რომ ერთად მოგეცათ, მაინც არ იქნებოდა საკმარისი.
მილა: რას გულისხმობთ?
ლალი: გაძვირდა ცხოვრება, გენაცვალე, შესაბამისად ქირის ფასიც უნდა გავზარდო.
მილა: ისედაც ათას ლარს გიხდით!
ლალი: ექვსასი დოლარია ბოლო ფასი - ურცხვად აჯახა ლამის ორჯერ დიდი თანხა
მილა: ვის აქვს მაგდენი ფული? საჭმლისთვის არ ყოფნით ხალხს.
ლალი: ვაიმე, იცი, რამდენი მაქვს ჩადებული ამ ბინაში? არანაირად არ მიღირს კაპი-კების გულისთვის გავაუბედურებინო თქვენნაირებს.
ირაჩკა: იშოვა ახალი კლიენტები და გვყრის, რა ენაღვლება, სხვისი ჭირი - ღობის ჩხირიო.
ნათელა: უი, მართლა? ვინ არიან, ვიცნობ? - ამ კითხვამ ლალი, როგორც ჩანს, კიდევ უფრო გააღიზიანა, შედეგად, ორჯერ უფრო ხმამაღლა განაგრძო.
ლალი: ამიტომაც დაუყვნებლივ უნდა დაცალოთ ბინა, დილით უნდა ჩავაბარო, მე კიდე, დალაგებაც არ დამიწყია - ერთი უცნაური თვისება ჰქონდა ლალის, როდესაც ლაპარაკობდა, აუცილებლად სახეში უნდა ეყურებინა ადამიანისთვის. არც ახლა აკ-ვირდებოდა გულისყურით, ჩანთაში უაზროდ ქექვასაც განაგრძობდა, მაგრამ თან პირდაპირ თვალებში მიშტერებოდა მოსაუბრეებს.
მილა: კი მაგრამ, სად უნდა წავიდეთ ამ შუა ღამით?
ირაჩკა: მე არსად არ მივდივარ. დაძინებას ვაპირებდი და არ მომიწყო სკანდალი? აშა-რაშკა ეს!
ლალი: ჰო და, თქვენ თავს დააბრალეთ! - ტელეფონი ჩართო.
გია: ქალო! - დაიღრიალა  - რას წიკვინებ, დააყენე ტრაკი რა! - ნათელა შეკრთა, უკან დაიხია და სკამზე ჩამოჯდა.
ლალი: შენ შემაშნებ, გგონია? - თვითონაც მოუმატა ყვირილს, თუმცა ამ დროს ტელე-ფონმა დაურეკა (ზარის მელოდია - რუსული რომანსი). შეეცადა ნომერი გაერჩია, მაგ-რამ ვერ შეძლო, სათვალის ძიებას მიუბრუნდა. ამასობაში ნათელასაც ამოეღო ტელე-ფონი, რაღაცას აკვირდება გულდასმით. აღელვებული მილა აქეთ - იქით აცეცებს თვალებს. 
ლალი: ალო - როგორც იქნა დაიკოპსა სათვალეები და უპასუხა. აიღო თუ არა, სახეზე უკმაყოფილება გამოეხატა, რამდენიმე ნაბიჯი გადადგა უკან, შეტრიალდა კიდეც.
 ეს, ბუნებრივია, ირაჩკას არ გამოჰპარვია, მტაცებელი ფრინველივით მზერა ლალის-კენ მიმართა, წელში გაიმართა და კონტრშეტევისთვის მოემზადა.
ლალი: უჰუმ... უჰუმ... - დასაწყისში სიტყვაც არ უთქვამს, მსგავსი ბგერებით ცდი-ლობდა საუბარს, მაგრამ, როგორც ჩანს, ვეღარ მოახერხა, სახე შეჭმუხნა და შეძლე-ბისდაგვარად ხმადაბლა გასცა პასუხი დამტვრეული რუსულით - და, და, სლუშაიუ კანეშნა - ირაჩკას სახე ტრიუმფალურად გაებადრა - ნეტ, ნეტ, ზავტრა პრიძიწე, პაჟალუსტა, ტაკ ლუჩე ბუძიტ, ი ძენგი ზავტრა პრინისიწე, კ დვინაცაწი ვსო პადგატოვლიუ, უვერიაიუ ვას! ხარაშო, და ვსტრეჩი - გათიშა.
ირაჩკა: მალაჩინა, დარაგაია! - ტაშს უკრავს, ლალი მოტრიალდა - შე გამყიდველო! ქართველებს გვყრი და რუსები უნდა შემოასახლო, არა? ვერ მოგართვი!
ლალი: სულ შენ დაგეკითხები!
ირაჩკა: მთელ კორპუსს დავანახებ ვინც ხარ! - თითს უქნევს - ვერ გაიხარებ, გპირდე-ბი! ნათელა, უყურებ? - ნათელამ თავი ამოყო ტელეფონიდან, სადაც, როგორც ჩანს, ვიღაცას ურეკავდა - როგორც კორპუსის თავმჯდომარე საქმის კურსში უნდა იყო, აი, ეს აშარაშკა ქალი ბინას რუსებზე აქირავებს, ჩვენ კი, უნამუსოდ გვყრის!
ლალი: ჩემი სახლია და თუ მინდა ათ ინდოელზე გავაქირავებ, უფ!
ირაჩკა: არსად არ მივდივარ მე - სავარძელზე ჩამოჯდა და ფეხი ფეხზე გადაიდო. ლალიმ ტელეფონზე ნომერი აკრიფა, ეს - ეს იყო, უნდა დაერეკა, მაგრამ მილამ შეუ-შალა ხელი.
მილა: ძალიან გთხოვთ, ერთხელ კიდევ დავილაპარაკოთ.
ლალი: ყველაფერი გითხარით უკვე მე.
ლალი: ორი თვეც არ გასულა, რაც გადმოვედით, როგორც მთხოვეთ, პირველი თვის წინასწარ მოგეცით, მეორე თვე კი - არ მიწურულა, გადაგიხდით აუცილებლად.
ლალი: შენი ჭირიმე, ნუ მაცდენ ტყუილა, რა!
მილა: როგორ შეგიძლიათ ასე მოექცეთ ადამიანებს, ოდნავი თანაგრძნობაც არ გაქვთ? გეუბნებით, ყველაფერს გადაგიხდითთქო, გპირდებით... 
 ოთახში დუმილი ჩამოვარდა, თუმც ლალის ოდნავადაც არ შეცვლია მზერა, ისევე გულქვად და მედიდურად უცქერდა გოგონას, თანაც თვალებში, პირდაპირ თვალებ-ში. მილამაც უყურა, უყურა და ბოლოს გონებაში რაღაც გადაუბრუნდა. გამომეტყვე-ლება მკვეთრად შეეცვალა, ხმა  -კიდევ უფრო მეტად.
მილა: ნეტაი ერთი, რას გეპრანჭებით, აშკარაა, როგორი გაუმაძღარი ვიგინდარაც ხართ!
ლალი: უკაცრავად?! - გულწრფელად გაუკვირდა, ვინაიდან მილასგან მსგავს სიტ-ყვებს არ მოელოდა, ყოველთვის თავაზიანად ესაუბრებოდა უკანასკნელი.
ირაჩკა: გამყიდველი! - აყვირდა ირაც - ერის მოღალატე! - ბოლო ხმაზე გაჰკივის - გესმით მეზობლებო? მოღალატე ცხოვრობს აქ - ალბათ კიდევ გააგრძელებდა ძახილს, მაგრამ მილამ გააწყვეტინა.
მილა: დედა, ფული რომ მოგეცი რა უყავი?
ირაჩკა: დამჭირდა და დავხარჯე - თითქოს არაფერი, ისე უპასუხა, მეტად აგდებუ-ლად.
მილა: რაში დაგჭირდა?
ირაჩკა: მამაშენს წამლები არ უნდოდა?
მილა: ხო ვუყიდე მერე მე ყველაფერი?
ირაჩკა: დამატებით გამოუწერა ექიმმა, არ მისცეს წინებმა შედეგი.
მილა: რეცეპტი მაჩვენე - თვალები დააბრიალა.
ირაჩკა: რა?!
მილა: რეცეპტი, ქვითარი, რამე დასტური.
ირაჩკა: გამოვედი თუ არა აფთიაქიდან გადავაგდე, რას ბოდავ!
ლალი: თქვენი საქმეები სხვაგან გაარჩიეთ! - ხელახლა აყვირდა ლალი.
ირაჩკა: არსად არ მივდივართქო, რით ვერ შეუშვი მაგ სულელ თავში?
ლალი: ეგრე არა? პოლიციას ვიძახებ!
ირაჩკა: კისერიც გიტეხია!
გია: იცოდე, დავივიწყებ ქალი რომ ხარ და გაგიერთიანებ ცხვირპირს!
ირაჩკა: მართლა რა, ვინ არის ეს შეუგნებელი.
ლალი: მე თქვენ გიჩვენებთ, ყველაფრისთვის პასუხს გაგებინებთ!
ირაჩკა: ფეხები არ მომჭამო!  - ყვირიან, ჯერ ერთი, მერე მეორე, ზოგჯერ მესამე, უაზროდ, არ ჩერდებიან. არც ერთი არ არის სუფთა სულის, ან პატიოსანი, ყველასგან ნეგატიური ენერგია მოდის, გაუვსია მთელი ოთახი, საშინელი დაძაბულობა იგრძნო-ბა.
მილა: აღარ შემიძლია! - შეჰყვირა - ყველამ გაოცებულმა შეხედა  -არც ერთის ატანა აღარ შემიძლია, ერთმანეთზე უარესები ხართ! - აქოშინდა - აღარ შემიძლია, არ ვაპი-რებ!
 სიჩუმე ჩამოვარდა. მილა აცრემლებულ თვალებს აქეთ - იქით აცეცებს, ზურგჩანთას ეძებს. შეამჩნია, შემოსასვლელ კართან ეგდო, და ასაღებადაც გაეშურა.
ირაჩკა: რა ბზიკმა გიკბინა? - მილა ვერ პასუხობს, ვეღარაფერს ამჩნევს. ქალი შვილს დაეწია, ძალით მოაბრუნა - არ გესმის? ვის ველაპარაკები? - მილა დაბნეული უყუ-რებს, თავს იქნევს, ცდილობს წავიდეს, მაგრამ ირაჩკას ხელით უჭირავს.
გია: სად მიდის კაცო?
ირაჩკა: გააფრინა მგონი, რა ვიცი.
მილა: დავიღალე - უსუსურად წაიჩურჩულა, იატაკს უყურებს თან. არა, იატაკს არა, რაღაც სრულიად სხვას, ცარიელ სივრცეს. ბოლოს აიხედა, მიმოიხედა და ირაჩკას ხელი მოიცილა - დავიღალე! - ცრემლნარევი ხმით განაგრძო - რატომ არ გესმით არავის? დავიღალე! - წაბორძიკდა, საწოლზე დავარდა. მძიმედ სუნთქავს, კვლავ იატაკს მიაშტერდა - წლებია, წლებია დავივიწყე საკუთარი თავი. თქვენს გამო გავა-ნებე სწავლას თავი, თქვენს გამო ვათენებ ღამეებს. ორ ცვლაში ვმუშაობ, არ მძინავს, ერთი სამსახურიდან მეორეში გავრბივარ, მეგობრები მე აღარ მყავს, ხმის გამცემიც აღარ დამრჩა არავინ! ყველაფერზე უარი ვთქვი, რის გამო? ვის გამო? რომ ქარს გაა-ტანოთ ყველაფერი? - ბოლო ფრაზა უეცრად გაწყვიტა და ღრმად ჩაისუნთქა. სწორედ ამ დროს გაისმა ნთელას ხმა, რომელიც დაქალს სიტუაციას უხსნიდა, ვიდეოთვალით დაურეკავს თურმე. 
ნათელა: ხუთი სახლი ქონდათ ქალო, ხუთი! - მილას გარდა ყველამ ნათელას შეხედა, სახეზე უხერხულობა გამოესახა, საბედნიეროდ, მილამ თავაუწევლად საუბარი განაგ-რძო და ისევ მასზე გადაიტანეს მზერა.
მილა: მართალია, ხუთი სახლი გვქონდა. ერთი ვაკეში, ერთიც სოლოლაკში, სვანეთის უბანში, კოჯორში, სურამში. ახლა? კიბეც კი არ დაგვრჩა, წვიმას მაინც რომ შევაფა-როთ თავი. როგორ მოახერხეს ამხელა ქონების დანიავება? ვერაფრით ვიაზრებ. მაგ-რამ მარტოები ხომ არ იყვნენ, ერთმანეთი ყავდათ. ფერი ფერსაო, სად გადაეყარეთ ნეტა ერთმანეთს, წყეულიმც იყოს ის დღე! - გია და ირაჩკა ყვირილის დაწყებას აპი-რებდნენ, მაგრამ მილამ დაასწრო, საწოლიდან წამოხტა - ამიკლეს! ამიკლეს! ბანკებში ხო ისედაც სამივე გაშავებული ვართ, ნაცნობებიც აღარ მასვენებენ უკვე, რამდენჯერ უნდა გამოვცვალო ბარათი? ქუჩაშიც ვეღარ გავსულვარ მშვიდად, მეშინია ვიღაც შემხვდება და მაგინებს! ერთხელაც იქნება და - აღარ დაასრულა, ღრმად ჩაისუნთქა - და მე ამ ყველაფერს ვითმენ! - ყველა გაოცებული უყურებს მილას, ირაჩკა თვალებიდან ცოფებს ყრის.
გია: სულ გაგიჟდი გოგო შენ? - უხეიროდ მიაძახა გიამ.
მილა: თქვენნაირ მშობლებთან მიდი და არ გაგიჟდე! - ირაჩკამ თავი მოთოკა, შედა-რებით მშვიდად უპასუხა, თითქოსდა იმედგაცრუებულმა, ნაწყენმა.
ირაჩკა: ამის დროა ახლა? ხო ხედავ, უბინაოდ ვრჩებით.
მილა: ნაცნობი არ დარჩა ვისგანაც ვალი არ აგიღიათ, რა გეგონა აბა? თქვენგანაც ხო აიღეს?  - ნათელას შეჰკითხა.
ნათელა: ათასი დოლარი - უხერხულად გასცა პასუხი.
მილა: არ ელოდოთ, არ დაგიბრუნებენ, აღარც მე ვაპირებ პროცენტების ხდას, არც თქვენ ხართ ანგელოზი  - ამოისუნთქა - უნდა წავიდე - ჩურჩულებს.
კარისკენ გაეშურა, მაგრამ კიდევ ერთხელ ირაჩკამ შეაფერხა. მილამ მოიხილა, თუმცა დედამისი არ მოეშვა, უფრო აგრესიულად შეუტია და ყბაზე მოუჭირა ხელი.
ირაჩკა: შე უმადურო! - მილამ ისევ მოიცილა.
მილა: გამანებე თავი!
ირაჩკა: რას ქვია, გაგანებო! დედაშენი ვარ! ვერ უყურებ რა დღეში ვართ? მამაშენს დიაბეტი აქვს, მე სამსახურიდან გამომაგდეს, წასავლელი არსად გვაქვს.
მილა: მე რომ კუჭის წყლული დამემართა თქვენზე ნერვიულობით რომელს გადარ-დებდათ ნეტა? არ ვარ ფულის მანქანა! არც თქვენი მარჩენალი ვირი!
ირაჩკა: არ გაგიშვებ - მრისხანედ დასჭექა.
გია: იცოდე, რაც ბავშვობაში არ მიცემიხარ, ახლა გცემ! - შეუღრინა და მეორე მხრი-დან ამოუდგა გოგონას.
ლალი: დაამთავრეთ ეს ცირკი! - ლალიც აყვირდა და მილას ირგვლივ სამკუთხედი შეკრეს, სახლი მაქვს დასალაგებელი!
ირაჩკა: გველი გამიზრდიხარ! გველი!
მილა: უნდა გავიქცე - ცრემლნარევი ხმით წაიჩურჩულა.
ირაჩკა: რა გენაღვლება? გაიქცევი რომელიმე დაქალთან, ორი ღამე მაინც შეგიფარე-ბენ, სანამ მობეზრდები. მერე კიდე - ხიდის ქვეშ, უჰ, რა ბიზნესს ააწყობ! ჩვენ ვიკით-ხოთ თორე - ლალის მოთმინების ფიალა აევსო,ტელეფონზე რეკავს. ნათელამ გაოცე-ბისგან პირი დააღო -  ტუალეტები ვხეხო შენ გამო? როგორ გავიტანო თავი, მითხარი!
მიპასუხე! - მილა ვერ პასუხობდა ვერაფერს, უაზროდ აცეცებდა თვალებს, ირაჩკას ხელი უნდა გაერტყა მისთვის, მაგრამ ამ დროს ლალიამ ამაყად გააკეთა განცხადება.
ლალი: მოდიან, მოდის პოლიცია!
ირაჩკა: ეს გინდოდა?! - შეჰყვირა. გიამ მილა შეაჯანჯღარა.
გია: ამოიღე ხმა!
ირაჩკა: ასე ადვილად ვერ მოგვიცილებ!
გია: დედას გიტირებ, გესმის!
ირაჩკა: შე მდაბიო აშარაშკა! 
 ბოლოს მილამ თვალები გაახილა და მთელი ძალით ჰკრა ხელი გიას. იმდენად, რომ უკანასკნელი კინაღამ წაიქცა. 
მილა: არ ვარ ვალდებული თქვენი ვალები ვიხადო!
გია: რას ქვია არ ხარ? - ხელახლა გაემართა მილასკენ, თუმცა გოგონამ გვერდზე გა-დახტომა მოასწრო.
ირაჩკა: არა, ამ წუნკალს უნდა უპატრონო! - ლალიზე მიუნიშნებს.
 ორივემ ერთად გაიწია მილასკენ, მაგრამ ის - ის იყო, უნდა ჩაეჭირათ, მილა მუხლებ-ზე დაეცა.
მილა: აღარ შემიძლია! - ყვირის - არაფერი აღარ მინდა, ოღონდ თქვენ გამანებეთ თა-ვი - ჩანთა გახსნა, საფულე ამოიღო. რაც კი ფული ედო, მშობლებს შეაყარა, საფულეც ესროლა - არაფერი მინდა, საერთოდ არაფერი! თავი გამანებეთ, გთხოვთ... - ამოისუნ-თქა და ფეხზე წამოდგა - სამი დღე მაინც არ დარჩებით გარეთ, ჩემი არსებობა კი დაი-ვიწყეთ. აღარასდროს აღარ მინდა თქვენი სახეების დანახვა - კარისკენ შეტრიალდა და წავიდა.
 ირაჩკამ მიმოიხედა, სასწრაფოდ შეუდგა ფულის აკრეფას, გიაც შეუერთდა.
ირაჩკა: ორჯერ მომეშალა მუცელი - ყვირის - რომ მცოდნოდა შენნაირი უმადური შვილი მეყოფებოდა არც შენს გაჩენაზე მოვიკლავდი თავს!
 კართან რომ მივიდა მილა შეჩერდა, მოტრიალდა და უკანასკნელად შეავლო თვალი მიწაზე დამხობილ მშობლებს. გამომეტყველება არ შეცვლია, უბრალოდ ჩაისუნთქა, შემდეგ კი, წავიდა.
 ირაჩკამ ცოტა ხანი საწოლის ქვეშ შევარდნილ ორლარიანს ეწვალა, როცა ყველაფერი ჩაიჯიბეს ორივე ამაყად წამოდგა, წელშიც გაიმართნენ, არც სევდა ჩანდა მათ სახე-ებზე, არც სინანული, არაფერი...

                                                                                            I მოქმედების დასასრული

                                                       II  მოქმედება

 მოქმედება ვითარდება ეკლესიაში.
 სანთლები კი ანთია, მაგრამ უმეტესად სიბნელეა. კარიდან მოშორებულ ადგილას ორი მღვდელი საუბრობს. მოელვარე ალის შუქები ბაცად ანათებენ მათ სახეებს. ერ-თის ხმა  - ბოხი და თვითკმაყოფილია, მეორის - არასტაბილური, ხრინწიანი (პირვე-ლი ორმოცდა ხუთი წლის იქნება, მეორე - ოცდა ათის)
პეტრე: ხვალ ძნელაძის ქმარს გადმოასვენებენ. პანაშვიდი ალბათ აქ ჩაივლის, ზეგ კი, გაასვენებენ.
იოანე: ძნელაძე? არ მახსოვს, რომელია ეგ?
პეტრე: ფანქცვალა ქალია, გამხდარი, ქერა, გეცოდინება. ცოდვა არ არი ახლა მაგის უქმროდ დარჩენა?
იოანე: მარტო კაცი ჭამაშიც კი ცოდოაო, ცოდვაა, აბა რა.
პეტრე: არა, არა, მიხვდები რასაც ვგულისხმობ, მოვა დღეს.
იოანე: თავისით მოვა?
პეტრე: არა, ლიმუზინით მოაცილებს სამეფო გვარდია, თავისით, აბა რა. არ ჩამოუ-სვენებიათ ჯერ მეუღლე, გერმანიაში დაიღუპა კაცი. დილითაც იყო მოსული, საღა-მოს მოვიტან ფულსო. რა ქნას, ერთ ადგილას ხო არ დაჯდება, რთულია ლოდინი.
იოანე: ა, ეგ იყო შესაწირი რომ მოიტანა?
პეტრე: ეგ იყო, ეგა. ისედაც დადის ხოლმე, რამდენჯერ გამომიყვანია დეპრესიიდან ნეტა იცოდე.
იოანე: მეუღლე გერმანიაში ცხოვრობდა?
პეტრე: კორონამდე ცოტა ადრე წავიდა, ჰო და, შერჩა იქ. მას მერე მოუხშირა ვერიკომ ეკლესიაში სიარულს, მანამდე ასე ხშირად არ დადიოდა. ვერც გაამტყუნებ, ყველაფე-რი დაიკეტა, ეკლესიის გარდა. გაგიჟდებოდა ქალი მარტო, თანაც ეგეთი ქალი!
 ამ დროს კარი სუსტად გაიღო, მილა შემოვიდა. მამაოები დაინახა თუ არა, გაჩერდა. გულხელდაკრეფილი დადგა ერთ ადგილას, უხერხულად მიმოიხედა აქეთ - იქით, არ ელოდა, რომ ვინმე დახვდებოდა აქ, ეგონა მშვიდად გაათევდა ღამეს, და რაც მთავა-რია, მარტო. არ გაუმართლა, რაღას იზამდა. ნელი ნაბიჯებით ჩამოუყვა ხატებს, ვი-თომდა ათვალიერებდა. მამაოები კიდევ უფრო გაკვირვებულები დარჩნენ მსგავსი სტუმრით. მილასკენ გაეშურნენ, მიუახლოვდნენ. გოგონამ ეს იგრძნო, თუმც სანამ საუბარი არ გაუბეს, არ შეიმჩნია.
პეტრე: გამარჯობა! - ომახიანად მიესალმა. აკუსტიკის გამო მისი ხმა კიდევ უფრო ომახიანად გაჟღერდა და მილას შეაჟრჟოლა. მორცხვად მოტრიალდა და თავი დაუქ-ნია, არაფერი უთქვამს - იშვიათად თუ მინახავს თქვენი ტოლი, და თანაც ამ დროს, არა მგონია, დიდ ბედნიერებას მოეყვანეთ აქ - მილამ ხელახლა ახედა, თვალი პირდა-პირ თვალში გაუყარა, მაგრამ ამჯერადაც არაფერი უთქვამს. იოანე გოგონას დაჟინე-ბით ათვალიერებს, ცოტა აფორიაქებული ჩანს. მილა, ბუნებრივია, ამასაც ამჩნევს, ოღონდ არ იმჩნევს. 
პეტრე: რა გქვია?
მილა: მილა - მცირე დუმილის შემდეგ წარმოთქვა.
პეტრე: რა უჩვეულო სახელია!
მილა: მირანდა დამარქვეს, შემოკლებით - მირა. მაგრამ დედაჩემს ქვია ირა, ამიტომაც უხერხული სიტუაციის თავიდან ასარიდებლად გადავიკეთე. ისე კი, რეალურად, ნაკ-ლებად მადარდებს, მირანდა მერქვევა, მარინა თუ მალინა.
პეტრე: საინტერესოა, ნამდვილად საინტერესო - აათვალიერ - ჩაათვალიერა - და ამ დროს აქ რამ მოგიყვანათ არ გაგვიმხელთ, ხო?
 მილამ ჯერ პეტრეს ახედა, შემდეგ იოანეს, რომელიც თვალს არ აცილებდა მას.
მილა: თქვენ ამ დრომდე რჩებით ხოლმე აქ?
პეტრე: გააჩნია, თუ საქმე მოითხოვს, ისე კი, ბუნებრივია, განურჩევლად საათისა უნ-და ვემსახურებოდეთ ღმერთს.
მილა: კი მაგრამ, ეკლესია ხომ ოფისი არ არის, რა საჭიროა თქვენი აქ ყოფნა? 
პეტრე: თქვენნაირ ხალხს რომ გავუმართოთ ხელი.
მილა: ეს ანაფორებიც, ყველა ერთმანეთს გავხართ, ხო იცით, წვერები მაინც მოიპარ-სეთ, არ შეიძლება?
პეტრე: ამაშიც დევს თავისი აზრი, შვილო ჩემო, ეს ხომ სიმბოლური ქმედებაა, მა-ჩვენებელი, რომ საკუთარ სიამოვნებაზე უარს ვამბობთ. აი, მაგალითად, ექიმებსაც ხომ აცვიათ ფორმა? არაფერია ამაში ცუდი.
მილა: და ასე კვდება ინდივიდუალიზმი! - გაღიზიანებული ჩანდა, ამიტომაც ნაკლე-ბად აკონტროლებდა სიტყვებს. იოანეს მზერა განსაკუთრებით უშლიდა ნერვებს, ამი-ტომ მასაც არ შეეპუა - გიჟივით გამოვვარდი სახლიდან, არც ფული მქონდა, შალი მაინც რომ მეყიდა და მომეხვია. თუმცა ნუ ღელავთ, არავის შეცდენას არ ვაპირებ. წასასვლელი რომ მქონოდა, არ მოვიდოდი აქ, უბრალოდ ჩავთვალე, რომ ღმერთის-თვის ჩემი ჩაცმულობა პრობლემა არ იქნებოდა, მაგრამ თუ უფლის სახლის კარი მხო-ლოდ შესაფერისად გამოწყობილი ხალხისთვისაა ღია, შემიძლია წავიდე - იოანეს სა-ხე დაემანჭა, შერცხვა.
პეტრე: არა, არა, რას ამბობთ. ქალისთვის ღამე მარტო ყოფნა საკუთარ სახლშიც კი სა-შიშია, ქუჩაზე რაღა ვთქვა. არსად არ გაგიშვებთ! მაგრამ, გთხოვთ, ორი სიტყვით მაინც მითხარით რა შეგემთხვათ, იქნებ შევძლოთ დახმარება.
მილა: აღსარება ჩაგაბაროთ? - ცინიკურად გაუღიმა.
პეტრე: თუ თქვენ საკუთარ ისტორიას აღსარებად მიიჩნევთ, ასე დავარქვათ. 
მილა: საკუთარ სისწორეში ასი პროცენტით ვარ დარწმუნებული - მტკიცედ მოუჭრა, მაგრამ ვისაც არ უნდა კითხოთ, ყველა გამამტყუნებს.
პეტრე: ასე ხომ ვერაფერს გამოვარკვევთ, შვილო ჩემო. დარდის გულში შენახვა კი, არც საქმეს წაადგება, არც თქვენს ჯანმრთელობას - მილამ ამოიოხრა და ხელი თმაზე გადაისვა.
მილა: გავგიჟდები! ხუთი წლის წინ რომ ვინმეს ეთქვა უსახლკარო ვიქნებოდი და ჩემს გაჭირვებაზე ორ მამაოს ვუამბობდი, დავცინებდი და ალბათ შერეკილადაც შევრაცხავდი, ახლა კი... მაგრამ რა, მაინც აღარაფერი მაქვს დასაკარგი. იცით, ბოლოს ეკლესიაში როდის ვიყავი? როდის დავანთე ბოლოს სანთელი... სკოლის ექსკურსიაზე ალბათ, ათი წლის წინ. არ ვიცი, იყო საჭირო? არაფერი უთქვამთ მშობლებს. ახლა, რომ ვუფიქრდები, არც არაფერი უსწავლებიათ, პრანჭვა - გრეხვის მეტი. მხოლოდ იმას მიბეჭდავდნენ თავში, რომ სხვებზე მეტი ვიყავით, სხვაზე უკეთესი. მერე თამაში დაიწყეს, ვალები აიღეს, სახლები გაყიდეს, მაგრამ ისევ ისეთი პეროგაყრილები დარჩ-ნენ, ნეტა განახათ. მართლა ვეცადე, ბევრი ვეცადე მათ გამოსწორებას, უნივერსიტეტ-საც დავანებე თავი, რამდენიმე სამსახურში ერთად ვმუშაობდი, დღის ცვლა, ღამის ცვლა, ფულსაც ვაძლევდი, მარა რა. შეიცვალა რამე? არც არაფერი. ისევ აგრძელებენ თამაშს. პარაზიტებივით მწოვდნენ ენერგიას, სიცოცხლის სუვილს, ძალებს... თუმცა დავასრულე, ორივე მივატოვე და, ძალიან გთხოვთ, ღმერთის გამოცდებზე არ დამიწყოთ ახლა ლაპარაკი. აღარასდროს აღარ მინდა მათი სახეების დანახვა, თუნდაც ნაგავსაყრელზე მოუწიოთ ცხოვრება - გაეცინა - აგერ ნახავთ, თუ ჩემზე კარგად არ მიხედავენ თავს - ამოისუნთქა - ერთადერთი რაც ახლა მინდა, დასვენებაა, ცოტა დასვენება!
 ამ დროს იღება კარი. მილა შეკრთა და მკვეთრად გაჩუმდა, კარისკენ გაიხედა.
 შემოდის ძნელაძის ქვრივი, შავი ბრჭყვიალებიანი ზედათი, სტაფილოსფერი თმა.
ვერიკო: მამა პეტრე, მოვედი! - დაიძახა ზღურბლიდან, საკმაოდ არტისტულად. სწრაფი ნაბიჯებით მიცუნცულდა მათთან, გზად მილას შეთვალიერებაც მოასწრო - მამა პეტრე, ღამე მშვიდობის - კიდევ ერთხელ მიესალმა - ფული მოგიტანეთ. ბოდიში დაგვიანებისთვის, დაგაღამეთ აქ - კონვერტი გაუწოდა - იმდენი საქმე მგონდა მოსაგვარებელი, მთელი დღეა აქეთ - იქით დავრბივარ. ხვალ დილით ჩამოასვენებენ ჩემს მეუღლეს. რა ვიცი, რამდენი ხანი დასჭირდება მოწესრიგებას, და რას მირჩევთ, როდის ჯობია აქ გადმოსვენება? ერთი დღე სახლში გვექნება პანაშვიდი, მეორე აქ, თუმცა პრინციპში რაღა საჭიროა, ისედაც ყველამ იცის, ხვალვე მოვლენ ალბათ, ჰო და, ბარემ ზეგვე გაავასვენოთ. უჰ - ამოიხვნეშა - არ ვიცი, რა ვიცი, ვეღარ ვაზროვნებ. იმდენი საბუთი იყო, ნეტა იცოდეთ. სასახლეც შევიძინეთ, შარვალ - კოსტუმიც, სასაფლაოც. წარმოგიდგენიათ? დილით რომ გესაუბრეთ ახლა ვბრუნდები სახლში - პეტრეს სიტყვის ჩაგდება უნდოდა, მაგრამ ვერიკომ დაასწრო - არა, არა, ნამდვილად ეგრე ჯობს, ხვალ საღამოს ჩავატარებთ პანაშვიდს, ზეგ უთენია კი - აქ გადმოვასვენებთ. მეც ხომ ადამიანი ვარ, საშინლად დავიღალე. აღარაფრის თავი არ მაქვს. დავისვენებ და შესაფერის შესაწირსაც გავაკეთებ, არ დავრჩები თქვენთან ვალში. რამდენჯერაც თქვენ გადამარჩინეთ, რამდენჯერ მომაბრუნეთ უკან. ახლაც, თქვენი მხარდაჭერა რომ არა... ვერაფრით ვერ ვიდგებოდი ფეხზე - როგორც იქნა ამოისუნთქა - არა, დავიღალე, ძალიან დავიღალე!
პეტრე: აუცილებლად უნდა დაისვენოთ, კარგად გამოიძინოთ. წინ ორი რთული დღე გელით.
ვერიკო: ვიცი, მამაო, ვიცი. მაგრამ ეგეც რომ არ გამომდის? - სიტყვა „მამაო“ მეტად დაპრანჭულად წარმოთქვა, მოფერებითი ტონით - ალბათ შოკშია ორგანიზმი - მთე-ლი ეს დრო ერთი წამით გააპარებდა ხოლმე თვალს მილასკენ, ბოლოს, როგორც ჩანს, ცნობისმოყვარეობამ სძლია, მისკენ შებრუნდა - და თქვენ? რატომ მეცნობით? - მილა გაირინდა - სადღაც აუცილებლად მეოლებით ნანახი - ვერიკომ თვალები მოჭუტა, თითქოს იხსენებსო - რა გქვია, გოგონი?
მილა: მილა - უხერხულად გასცა პასუხი.
ვერიკო: მილა? - დააზუსტა.
მილა: დიახ.
ვერიკო: უი - გაიცინა - ჩემი მეზობლის ძაღლს ქვია მილა.
მილა: დედაჩემიც მაგას ამბობდა, ძაღლის კლიჩკას გავსო, მაგრამ მე ასე მირჩევნია. ისე კი, მირანდა მქვია.
ვერიკო: ოჰ! რას გაუგებ ამ ახალგზარდებს. არა, არც მე ვარ შენზე ძალიან დიდი, მაგრამ რა ვიცი, არ ვიცი, ეს ახალგამომცხვარი ახალგაზრდები მაინც სხვანაირრები ხართ - კარგად ახედ - დახედა - აი, მაგალითად, ჩემ დროს ვინ შემოვიდოდა ეკლე-სიაში ამ ფორმით - თვალებით შორტებზე ანიშნებს.
მილა - უფ! - შეშფოთდა და კარისკენ გაიხედა. გასასვლელისკენ გაემართა, ძალიან ნელა, თან ხატებს ათვალიერებს. ვერიკოს სახეზე ტრიუმფალური ღიმილი გამოჩნდა. 
ვერიკო: ეს გოგონა ვინ არის, მამაო? - პეტრეს მიუახლოვდა - აქამდე არასდროს მინა-ხავს აქ. მრევლია?
პეტრე: ასე ვთქვათ, ახლა დგება ღმერთისაკენ მიმავალ გზაზე.
ვერიკო: ამ შუა ღამეს? - კიდევ ერთხელ შეათვალიერა გოგონა - არა, ღმერთმა კი არ იცის დღე და ღამე მაგრამ...
პეტრე: ვინ იცის, რამხელა გასაჭირმა მოიყვანა აქ. რა მნიშვნელობა აქვს როდის, მთა-ვარია, იპოვა ჭეშმარიტებისკენ მიმავალი გზა - ვერიკო კიდევ უფრო მიუახლოვდა პეტრეს.
პეტრე: მამაო... როგორ მეიმედებით, რო იცოდეთ. ჩემი მეუღლე გერმანიაში რომ წა-ვიდა, სულ მარტო ვგრძნობდი თავს. ვეღარც სამსახურში დავდიოდი კორონას გამო, ჩემს ბიჭთანაც ვერ მივდიოდი, პატარა ყავდათ სახლში, ეშინოდათ. თქვენ რომ არა, ნამდვილად მომკლავდა უიმედობა... ძალიან გამიმართლა თქვენში, ძალიან. აი, როცა მგონია, ყველაფერი თავზე მენგრევა, თვალწინ მიდგებით და, იმედი ხელახლა შე-მოდის ჩემში, ხელახლა იბადება - პეტრე უღიმის. იოანეც, თან მილასკენ აპარებს თვა-ლებს - ეჰ, განა არ ვიცი, პირველი ხომ არ ვარ, ქმარი ვისაც დაეღუპა, მაგრამ ახლა მგონია, რომ სხვას არავის გამოუცდია მსგავსი ტკივილი. მგონია რომ, ეს - ეს არის და გამომეცლება ძალები, დასაყრდენი კი, მხოლოდ თქვენ მყავხართ - ვერიკოსაც არ გამორჩენია იოანე მილას რომ უყურებდა, რამაც როგორც ჩანს, ცოტა გააღიზიანა  - და თქვენ? - თითქოს გამოცოცხლდა - მგონი უკვე მყავხართ ნანახი, არა?
იოანე: შესაძლოა - თავაზიანად დაუდასტურა.
პეტრე: ახლა იწყებს თავის მოღვაწეობას. რაც საჭიროა, ყველაფერს ვასწავლი. 
ვერიკო: დარწმუნებული ვარ თქვენსავით საიმედო ადამიანი იქნება - იოანესკენ გადაინაცვლა - აბა ახლა მითუმეტეს დამჭირდება ნუგეში. რთულია მარტოობა, ძა-ლიან რთული, რა ვთქვა სხვა - თვალები ალის ფონზე კიდევ უფრო უციმციმებდა. გაუღიმა და ისევ პეტრესკენ გადაინაცვლა - ხვალ ხომ მოხვალთ და აკურთხებთ ჩემს საბრალო მეუღლეს?
პეტრე: თორმეტ საათზე თქვენთან ვიქნები.
ვერიკო: ეჰ, ღმერთო, დიდება შენს ძალას - ამოიოხრა. ეტყობოდა, არ უნდოდა წასვლა. 
 მილა კართან მისულიყო უკვე. რომ გამოაღო, იქ შუა ხნის ქალი დაინახა, აყურადებდა. გოგონამ კარი შეაღო თუ არა, ქალი შეკრთა და უკან გადახტა, გულზე აიფარა ხელები. მონაზვნის სამოსი ეცვა. მილას ეჭვით სავსე მზე-რას რომ შეეგება, საერთოდ გაიყინა.
პეტრე: ამინ! 
იოანე: ამინ!
 მილამ გაოცებისგან ტუჩები ერთმანეთს დააშორა, რაზეც ქალმა ჩათვალა, უნდა იყვიროსო, შესაბამისად სწრაფად აიფარა ტუჩებზე ხელი, ანიშნა, ხმა არ ამოიღოო.
ვერიკო: როგორ მოგაცდინეთ ალბათ, დაგაყუდეთ აქ.
 მონაზონი არ ინძრევა, კარიდან მომავალ ბგერებს იჭერს.
მილა:  კარგად ხართ ქალბატონო?
მარიამი: ჩუ! - თითი გაასავსავა.
პეტრე: რას ამბობ, მაგისთვის არ ვიბრძვით ჩვენც? თუმცა აჯობებს სახლში დაბრუნ-დეთ, დაისვენოთ.
 მილა სრულიად დაიბნა. აღარ იცოდა, რა ექნა, რა ეთქვა ამ კურდღელივით დამფრთ-ხალი ქალისთვის. კი, აცნობიერებდა, რომ რაღაცას ელოდნენ მისგან, მაგრამ რას?
ვერიკო: მართალს ამბობთ მამაო, უბრალოდ...
პეტრე: თქვენ არ ხართ მარტო, ნუ ღელავთ. ხვალ თორმეტ საათზე მოვალ, მანამდე კი, ძლიერად უნდა იდგეთ.
იოანე: მაშინ მე ეკლესიაში დავრჩები.
 იოანეს ხმაზე მარიამი ხელმეორედ შეკრთა, კანკალმა აიტანა.
პეტრე: კი ბატონო.
მილა: დახმარება გჭირდებათ ქალბატონო - ჩურჩულებს.
 ქალი ცახცახს განაგრძობს, ხან თვალები დახუჭა, ხანაც უკან გაიხედა, სახე შეჭმუხნა, ბოლოს ხელები აიფარა და ჩაიკუზა.
მილა: ქალბატონო, დახმარება გჭირდებათ - არ უსმენს, სახეს მალავს, მუხლებშ აქვს თავი ჩარგული - ქალბატონო! - ხმას აუწია მილამ.
მარიამი: ბოროტებაა იქ! - მონაზონი წაბორძიკდა და თითი ეკლესიისკენ გაიშვირა, უკან გაცოცდა.
პეტრე: მშვიდობაა მანდ? - მილას უძახის.
 მილამ მხრები აიჩეჩა, ხან ქალს უყურებს, ხან პეტრეს. ვერიკომ თვალები დააჭყიტა, აედევნა მღვდელს. ზღურბლთან მოვიდა თუ არა, პეტრეს სახეზე რისხვამ გადაურბი-ნა, მაგრამ მალევე მოთოკა თავისი ემოციები, ვინაიდან მილა უყურებდა მას. კომიკუ-რად მზრუნველი სახე მიიღო.
პეტრე: უყურე შენ, კიდევ გამოქცეულა.
მილა: იცნობთ? - ვერიკოც გამოვიდა. დიდი ინტერესით შეუდგა აკანკალებული ქა-ლის თვალიერებას. 
პეტრე: დედა მარიამი, მონასტერში მსახურობდა. შემდეგ არ ვიცი, რა მოხდა, ჭკუი-დან გადავიდა.
მილა: მოწმენდილ ცაზე?
ვერიკო: უი, რას ამბობთ!
პეტრე: მე თვითონაც გამიჭირდა დაჯერება, ერთ-ერთი უწმინდესი და უკეთილესი ადამიანი იყო, ვინც კი შემხვედრია. ვერ ვხვდები, რით დაიმსახურა ასეთი განსაცდე-ლი. 
მილა: ასე ხომ არ ვიდგებით, უნდა დავეხმაროთ!
 ქალი თავს მუხლებში მალავდა, ხელებით იფარავდა. ამ დროს იოანეც გამოვიდა გარეთ. მას კიდევ უფრო დიდი აღელვება დაეტყო სახეზე.  კედელთან აიტუზა და პირმოკუმული გაიტრუნა. 
პეტრე: მარიამ - ქალმა ამოხედა თუ არა, შეშინებულმა გაასავსავა ხელები. პეტრეს თვალი აარიდა, თუმცა იოანე დაინახა, სამაგიეროდ. და, დაინახა თუ არა, აკივლდა. ხმამაღლა არა, ჩახლეჩილი ხმით, თითქოს ტირილი უნდა დაიწყოსო.
 ვერიკომ სტაკატოსებრი ნაბიჯებით მიირბინა ქალთან.
ვერიკო: ქალბატონო, ნუ გეშინიათ, დახმარება გვინდა - ქალს უფრო მეტად შეენდა, სუნთქვა ეკვრის.
 მილა გამოსცილდა, გაოგნებული უყურებს, ხან მარიამს, ხან პეტრეს, ხანაც იოანეს, რომელსაც ლამის იყო მოეკეცებოდა ფეხები.
პეტრე: დაო მარიამ, აქ ვართ, თქვენს გვერდით. საშიში არაფერია, მოგვენდეთ.
ვერიკო: მართალია, უნდა დაგეხმაროთ, დამშვიდდით.
 წამით ყველა გაჩუმდა. ცოტა ხანში ქალიც დადუმდა, გაიყურსა. კვლავ ჩამალა თავი ხელებში. ვერიკომ გადაწყვიტა შესაძლებლობა არ გაეშვა ხელიდან, უკნიდან ამოუდ-გა და წამოყენებას შეუდგა, მაგრამ აქაჩა თუ არა, მარიამმა უკუაგდო. ვერიკო წაბორ-ძიკდა, კინაღამ წაიქცა. ქალმა გაქცევა დააპირა, თუმცა რომ შეტრიალდა, პეტრე დახ-ვდა უკან. აქეთ გამოიხედა - მილა, იქით - იოანე. რაღას იზამდა, გაგიჟებული ეკლე-სიაში შევარდა.
ვერიკო: ქალბატონო! ნუ გეშინიათ, გთხოვთ! - გაკიდებას აპირებდა, მაგრამ პეტრემ გააჩერა.
პეტრე: რთული დღე გქონდათ, ხვალ კიდე უფრო დაიღლებით, აჯობებს სახლში წახ-ვიდეთ და დაისვენოთ. 
ვერიკო: და ეს საბრალო ქალი ასე დავტოვო? რას ამბობთ!
პეტრე: არ იდარდოთ, მე მივხედავ მას.
ვერიკო: მამაო... რა კეთილი ხართ. მაგრამ არა, ვერ მოვისვენებ, უნდა დავეხმარო, დაგეხმარებით. ხელი ხელზე დაადო, გაუღიმა და ეკლესიაში შეკუსკუსდა.
 პეტრემ მილას შეავლო თვალი, რომელიც ცდილობდა გაოცება არ შეტყობოდა.
პეტრე: არსად წახვიდე, აუცილებლად დავილაპარაკებთ - მილამ თავი დაუკრა - არც შენ წახვიდე - იოანესაც ესროლა სიტყვა. უკანასკნელს პასუხი არ გაუცია, დაბნეული მზერა მიაპყრო მხოლოდ. პეტრე შევიდა ეკლესიაში.
 მილამ ცოტა ხანი უყურა იოანეს, რომელიც მაქსიმალურად ცდილობდა მოეთოკა თავი, თუმც მთელი მისი სახე გასცემდა, თვალები, გულიც. ბოლოს, თითქოს რაღა-ცას მიხვდა და ეკლესიაში შევიდა.
 იქ დაჭერობანა კულმინაციას უახლოვდებოდა. ვერიკო ეს - ესაა ხელს დაადებდა დედა მარიამს. მაგრამ არა, საკურთხეველთან ქალმა მკვეთრად მოუხვია, ოღონდ განა შემოურბინა, საპირისპირო მხარეს გაიქცა, კედლისკენ. არადა პეტრე უკვე ემზადებო-და მის დასაჭერად.
ვერიკო: დედაო მარიამ! ძალიან გთხოვთ, შეიძლება ეკლესიაში სირბილი? ან ამხელა ხალხს რომ გვარბენინებთ, არ გრცხვენიათ? კარგი, მე ჯანდაბას, მამა პეტრე?
პეტრე: ჩვენ ხომ კარგი გვინდა თქვენთვის, ასე კი, ვერ დაგეხმარებით.
ვერიკო: დედაო მარიამ, გემუდარებით!
ბოლოს, როგორც იქნა, კედელთან მიიმწყვდიეს მარიამი. ქალმა შეშინებული თვალე-ბით მიმოიხედა აქეთ - იქით. რომ დაინახა, არსად ჰქონდა გასაქცევი, გულზე ჩამოკი-დებულ უზარმაზარ ჯვარს ჩაებღაუჭა და წინ გაიშვირა.
მარიამი: დემონებო! - შესძახა. ვერიკომ აღშფოთებისგან ქვედა ტუჩზე იკბინა - დემონებო, განსდექით! - ვერიკომ ხელი ფეხში ჩაირტყა.
პეტრე: მარიამ, ხო კარგი გოგო ხარ, მოდი, ხელი მომეცი და სახლში წაგიყვან - ნელა მიუახლოვდა, თავისი სქელი ტორიც გაუწოდა ქალს.
მარიამი: აჰ - კედელს მიეკრო - ვერიკო და პეტრე გაჩერდნენ. როდესაც მარიამა ჩათ-ვალა აღარ მიახლოვდებიანო, მათ შორის არსებული სივრცისკენ გაიქცა. იფიქრა, გავ-ძვრებიო, მაგრამ ვერ მოასწრო. პეტრემ დაიჭირა. ქალმა მაშინვე წივილი დაიწყო, ხელ - ფეხის ქნევა, ფართხალი. უშედეგოდ, ვერაფრით გადაძალა კაცი. შემდეგ პირმოკუ-მული აყვირდა, რაც გაცილებით უფრო შემაძრწუნებლად ჟღერდა.
პეტრე: მარიამ, დამშვიდდი, გთხოვ - ქალი არ დმშვიდდა, პირიქით, კიდევ უფრო მოუმატა ყვირილს. რა აღარ სცადა, ვერ დაიძვრინა თავი. ბოლოს ადგა და ხელზე უკ-ბინა. სწორედ ამ მომენტში, როცა პეტრე უნებურად მოდუნდა კიდევ უფრო ძლიერ მოიქნია ხელები, გათავისუფლდა და კარისკენ გაიქცა.
პეტრე: შენ მო... - წამში გააცნობიერა, რომ ხალხი უყურებდა, გაჩუმდა.
ვერიკო: მამაო, როგორ ხართ? ხომ არ გეტკინათ? - მაშინვე მიცუნცულდა პეტრესთან.
 ამასობაში მარიამს ფეხი დაუცდა, სასწაულებრივად შეიკავა თავი. კართან ძალიან ახლოს იყო. ზემოთ მოიხედა თუ არა, გაიყინა. იოანე იდგა ზღურბლზე, ისიც სახეწაშ-ლილი.
იოანე: რა გინდა, ა! - დაიყვირა. დედაო შეკრთა, თავი დახარა, წელში მოიხარა - ჰო მოგიხადე ბოდიში, არა! ღმერთსაც მოვუხადე! პატიება ვთხოვე! - მარიამისკენ მიი-წევს. ქალი კანკალებს. გრძნობს, რაღაც თავისზე გაცილებით დიდი უახლოვდება, ინსტინქტურად იწყებს უკუსვლას - რა ვქნა მეტი, ა! - კიდევ ერთი ნაბიჯი უკან - ვნანობ, ვერ ხედავ? სირცხვილისგან აღარ ვიცი, სად წავიდე, სინდისის ქენჯნა მღრღნის, არ მძინავს. რა ვქნა მეტი, რა?! მუხლებში ჩაგივარდები, გინდა? - მარიამი უფრო და უფრა კანკალებს, იკუნტება, თითოეული ბგერა ჩაქუჩივით ურტყამს მის გონებას. იოანებ სწრაფად მიირბინა ქალთან, მუხლებში ჩავარდნა სცადა, მაგრამ მარიამმა კაცი უკუაგდო და უკან გადახტა, წაიქცა. ასე, აცახცახებული, აქვითინე-ბული გაბობღდა კედლისკენ. იოანე მიწაზე დაემხო.
იოანე: რა ვქნა, რა! - ხელებს უბრახუნებს მიწას.
პეტრე: იოანე, გონს მოეგე!
იოანე: ხომ ხედავ, ვნანობ! - იოანეც იწყებს ტირილს.
 პეტრემ აღარ იცის ვისთან მივიდეს, იქით მარიამი, აქეთ იოანე, ორივე შოკის მდგო-მარეობაშია. სამაგიეროდ მილამ ვეღარ შეიკვა თავი და მარიამთან მიირბინი, ჩაეხუ-ტა. ქალმა მისი მოცილება სცადა, მაგრამ მილამ არ გაუშვა, თავზე გადაუსვა ხელი, მისი რწევა დაიწყო.
 სწორედ ამ დროს ეკლესიაში სამი დედაო შემოვარდა.
ანისია: ღმერთო დიდებულო, დაო მარიამ!
მატრონა: ღმერთო მაღალო, იოანე!
ეფემია: მამა პეტრე, რა ხდება აქ?
პეტრე: ვერ უყურებ შენით?
ეფემია: არა, ვუყურებ, მაგრამ... რომ ვერ ვხვდები, მაგიტომ გეკითხები.
პეტრე: ჰო გითხარი, არ დატოვოთ უყურადღებოდთქო!
ეფემია: ბაღში ვიყავით გასულები, ოცდა ოთხი საათი ძიძებად ხო არ დავუჯდებით?
ანისია: მანამდე კიდე შემოწირულობა შევაგროვეთ.
მატრონა: მარიამობის დღესასწაული ახლოვდება, უამრავი საქმე გვაქვს.
ეფემია: კარგი, მარიამი გასაგებია, იოანეს რაღა ეტაკა?
პეტრე: არაფერი, უჰ! - შეუღრინა - გაიყვანეთ დროზე აქედან.
 ანისია და მატრონა მარიამისკენ მირბიან.
მილამ, რომელიც ჯერაც მარიამს არწევდა, თვალებით ანიშნა დედაოებს, არ მომიახ-ლოვდეთო, პეტრესაც მიუთითა, იოანე გაიყვანეო.
 იოანე ჯერაც ძირს არის დამხობილი, მაგრამ მუშტებს აღარ ურტყამს მიწას, აღარც ტირის. პეტრე მიუახლოვდა, არაფერი უთქვამს ისე სწვდა ქეჩოში, წამოაყენა და შეანჯღრია. ამანაც რომ ვერ უშველა, მსუბუქი სილა გააწნა. იოანზე ვერ იაზრებდა ვერაფერს. ჯანდაბაო, ჩაიღრინა პეტრემ და კაცი ეკლესიის მეორე მხარეს გაათრია. 
მილა: სუ, სუ, სუ - ამშვიდებს მარიამს. თავზე ხელს უსვამს, ეფერება. დროის მცირე მონაკვეთის განმავლობაში მხოლოდ მილას ჩურჩული ისმოდა, მარიამიც კი გაირინ-და - უბრალოდ სიზმარია, ცუდი სიზმარი, კარგი? არაფერი გემუქრება ჩემთან, უსაფრთხოდ ხარ. 
 ასე ჰყავდა ჩახუტებული ოციოდე წამი. ყველა სუნთქვაშეკრული უმზერდა (იოანეს გარდა). ბოლოს, როცა მილამ იგრძნო, რომ მარიამი საბოლოოდ დამშვიდდა, დედა-ოებს უხმო, მათაც მარდად მიირბინეს.
მილა: ლოგინში ჩაგაწვენ, გინდა? ოღონდ უნდა ავდგეთ ამისთვის. აბა, მოდი - დედაოები მილას მიეხმარნენ, ორივე წამოაყენეს. კარისკენ წავიდნენ.
პეტრე: დაო ეფემია! - ომახიანად შესძახა პეტრემ.
მარიამი: დემონები! დემონები! - კვლავ აცახცახდა მარიამი.
მილა: ჩაიწყვიტე ხმა! - ჩურჩულით დაემუქრა პეტრეს, რომელმაც თავი დაუქნია და ეფემიას ამჯერად ხელით ანიშნა დარჩი, არ წახვიდეო. 
 მილა მარიამის დამშვიდებას შეუდგა.
მილა: არაფერია, არაფერია, ჩემო პატარა. ცუდი სიზმარია, ცუდი სიზმარი. სიზმარი კი, ვერ მოგვერევა, შეეშინდება ჩვენი და წავა - ჩურჩულებს - მარტო ვართ, მარტო. მხოლოდ მე, და შენ - აგრძელებს ფერებას. მარიამი მშვიდდება, გაჰყავთ ეკლესიიდან.
 პეტრემ ქალები თვალს მიეფარნენ თუ არა ეფემიას დაუწყო დატუქსვა, ოღონდ ხმა-დაბლა, მარიამს ხელახლა რომ არ აეტეხა წივილ - კივილი.
პეტრე: კიდევ რამდენჯერ უნდა გამოგექცეთ, ა?!
ეფემია: ხო იცი არა მისი მდგომარეობა? - წარბშეკრულმა მოუჭრა ქალმა.
 მილა ეკლესიაში შემოდის, სწრაფი ნაბიჯებით მიემართება ბრბოსკენ.
პეტრე: დამამშვიდებლები რისთვის არსებობს მერე?
ეფემია: ვასმევთ!
პეტრე: რა ეტყობა, ატეხილი ქურციკივით დახტის!
ეფემია: გამუდმებით დამაწყნარებლებზე ხო არ გვეყოლება, არა?
მილა: რა უქენით ამ საწყალ ქალს? - ბრაზიანად დაიწყო, თუმცა ბოლო ორი სიტყვა შეარბილა.
პეტრე: რა უნდა გვექნა ჩვენ, არაფერი. ჭკუიდან გადავიდა, ვერ ხედავ?
მილა: ადამიანი არ შემხვედრია ჯერ ბედნიერ ცხოვრებას გაეგიჟებინოს.
პეტრე: მეტი ყურადღება გმართებთ. შეიძლება გიჟები ქუჩაში დარბოდნენ? - ისევ ეფემიას დატუქსვას შეუდგა, მილას წაუყრუა. 
ეფემია: გავითვალისწინებ - ცივად მოუჭრა ქალმა.
ვერიკო: თქვენ როგორ ხართ? - იოანეს ჰკითხა. მხარზე ხელი გადაუსვა.
 იოანე შეკრთა, უკან გაიწია, ისე კი, არაფერი უთქვამს. მიწას მიშტერებოდა. 
მილა: ამას რაღა ჭირს? - არ მოეშვა გოგონა პეტრეს.
პეტრე: ხარი ხართან რომ დააბაო, არ გაგიგია?
მილა: ისედაც ნერვები მაქვს მოშლილი, თქვენ ნუღა დამიმატებთ, ძალიან გთხოვთ, რა! ცხადზე ცხადია, რაც მოხდა, რატომ აფარებთ ხელს?
ვერიკო: რა მოხდა? - თვალები ააფახულა.
პეტრე: რაც მოხდა, მოხდა! - შეაჯამა პეტრემ - წარსული არ შეაწუხოთო, არ გაგი-გიათ? - იოანე კედელს მიეყრდნო, ჩაიკეცა. მიწაზე ზის, რაღაცას უმზერს, ძალიან შორს, გონებითაც სხვაგან არის სრულიად.
მილა: კი მაგრამ, ვერ ხედავთ რომ ორივე იტანჯება?
პეტრე: განა ტანჯვა არ არის ეს ცხოვრება? რომელიც ბედნიერი ხართ, იმან მესროლოს პირველი ქვა!
მილა: უფ! - ამოისუნთქა და იოანეს შეხედა.
 დუმილი ჩამოვარდა.
ვერიკო: არა, მართალია მამა პეტრე, რა. ფაქტია, შიზოფრენია აქვს ქალს, რათ უნდა ახლა ამას ამდენი ლაპარაკი? - მილა დატუქსა.
მილა: მე კი ის ვერ გავიგე, თქვენ რატომ გადარდებთ ეს ამბავი ასე ძალიან - ცივად უპასუხა.
ვერიკო: რას ქვია, მამაოების სახელის შერყვნას ვერ ავიტან! იცი მაინც, რამდენჯერ მომაბრუნა იმქვეყნიდან, რამდენჯერ მიხსნა? და ახლა, ვიღაც ვიგინდარა გოგონა, ფუჰ! არ შეიძლება ასე, რა!
მილა: ქალების იმ კატეგორიას მაინც არ განვეკუთვნები კაცის ალერსის ნაკლებობას მამაოებთან სირბილით რომ ინაზღაურებენ! -  თვალი თვალში გაუყარა. პეტრემ ულ-ვაშებში ჩაიცინა, ეფემიასაც გაუკრთა სახეზე რაღაც.
ვერიკო: რა თქვი? - შეჰყვირა - გაიმეორე, რა მაკადრე, ჰა! 
მილა: და გინეკოლოგებთან.
ვერიკო: გაიგეთ რას ამბობს? - წამით გაჩერდა, ჩაისუნთქა - ახლა რაღაც ძალიან ცუდს გავაკეთებ! - თავს იქნევს - ღმერთო მაპატიე, მაგრამ როგორ მოვითმინო ამდენი, ა? - ყვირილი მორთო.
პეტრე: ნუ მიაქცევთ ყურადღებას, რთული დღე ჰქონდა - შეეცადა სიტუაციის გან-მუხტვას.
მილა: მართალია, ნერვები მალაპარაკებს.
ვერიკო: ვინ ხარ ასე რომ მელაპარაკები? მამაოსი მაინც არ გერიდება?!
მილა: ეკლესიაში ვართ ქალბატონო, დამშვიდდით - წაიჩურჩულა.
ვერიკო: ბოზანდარა ეს! - ვეღარ შეიკავა თავი - კარგად ეტყობა ვისაც ჭირდება კაცის ალერსი, რა გაცვია, ვერ ხედავ? ეკლესიაში არ ვიყოთ სულ ღერა ღერა დაგაცლიდი მაგ თმებს!
პეტრე: ღვთის გულისათვის, დამშვიდდით.
ვერიკო: არა, გაიგეთ რა თქვა?
პეტრე: ეს ხომ თქვენი ცოდვა არ არის, მისია. აუცილებლად მოეკითხება, არ იდარ-დოთ, გთხოვთ - ხელი გადაჰხვია - ისედაც სტრესი გადაიტანეთ, დიდი განსაცდელი შეგხვდათ, მომავალი დღეები კიდევ უფრო დაგღლით, უნდა დაისვენოთ - კარისკენ მიუძღვება.
ვვერიკო: ასე უნდა მელაპარაკებოდეს ეს ტუტუცი გოგო?
პეტრე: უფალი ყველას მოჰკითხავს თავისას, თქვენ ნუ იდარდებთ.
ვერიკო: თქვენი პატივისცემით, მამაო, თორემ ვაჩვენებდი მე მაგას!
პეტრე: გთხოვთ, არ გინდათ.
 კართან მივიდნენ. პეტრემ ვერიკოს ხელი გაუშვა.
ვერიკო: აჰ, ძალიან დავიღალე, ძალიან! - ამოიოხრა.
პეტრე: ამიტომაც უმჯობესია სახლში წახვიდეთ, აბაზანა მიიღოთ, ჩაი დალიოთ და არაფერზე იდარდოთ. ხვალ კი, აუცილებლად მოვალ.
ვერიკო: მადლობა, მამაო. თქვენ რომ არ მყავდეთ...
პეტრე: ღმერთი იყოს თქვენკენ!
ვერიკო: ამინ, ამინ!
პეტრე: ნახვამდის.
ვერიკო: ხვალამდე.
 ვერიკო ტოვებს ეკლესიას. პეტრემ რამდენიმე წამი უყურა, კარი მოხურა და უკან გამოეშურა. მივიდა თუ არა მილას დამტუქსველი მზერა შეავლო.
მილა: რა, ტყუილი ვთქვი რამე? - პეტრეს გაეცინა.
პეტრე: შენი გაგჭირვებია, მაგას მივხედოთ ჯობს.
მილა: მარიამი არ დამვიწყებია, მართლა მაინტერესებთ რა უქენით ასე რომ შეერყა ფსიქიკა.
პეტრე: კარგი ახლა - გაუჯავრდა - ისე ამბობ, გეგონება ჩვენ გვაწყობდეს მისი ასეთი მდგომარეობა.
მილა: და ამ მოძალადეს რაღატო აცვია ანაფორა?
ეფემია: უფალია მოწმე არ მინდოდა ასე მომხდარიყო! - ვეღარ შეიკავა თავი ეფემიამ. პეტრემ თვალები დაუბრიალა, თუმცა ქალმაც იმავე გააკეთა - რა, არ ამბობს მარ-თალს?!
მილა: სირცხვილია, ან ერთი რა დღეშია, ან მეორე.
პეტრე: დრო ყველაფრის მკურნალია, შვილო ჩემო, მითუმეტეს რომ მარტო არ არიან, უფალი არ მიატოვებს, არც მარიამს, არც იოანეს.
ეფემია: არა, არ მესმის რის მიღწევას ცდილობ!
პეტრე: არაფრის მიღწევას არ ვცდილობ, დახმარება მინდოდა უბრალოდ.
ეფემია: ქალი გააუპატიურა, რას ამბობ ხვდები საერთოდ?
პეტრე: ყველას აქვს თავიდან დაწყების უფლება.
ეფემია: ღმერთო მაღალო!
მილა: უკაცრავად, მაგრამ არც მე მესმის თქვენი. დახმარებაა ეს? როგორ შემოუშვით მოძალადე ეკლესიაში?
პეტრე: ნანობს, ნანობს! მთავარი კი, ეგ არის.
მილა: წარმოგიდგენიათ მაინც რამდენად მძიმეა ქალისთვის გაუპატიურების გადა-ტანა?! შეხედეთ, ვერ გადაიტანა! არ არსებობს ამაზე დიდი სისასტიკე ქალის მიმართ. ეს ხომ მთელ მის სულიერ სიმტკიცეს, რომელიც პირუტყვი კაცებით სავსე სამყაროში ისედაც მყიფეა, ამსხვრევს, ხოლო სისუფთავესა და სიწმინდეს მოუცილებელი ტალა-ხით სვრის. ქალს არასდროს ავიწყდება შეხება, მსუბუქი გახახუნებაც კი, თქვენ კი! - იოანე წამოხტა და გააწყვეტინა.
იოანე: არ მინდოდა, არა! - დაუღრიალა. ქალები შეკრთნენ, მაგრამ ორივემ წამში შეი-მაგრამ თავი.
მილა: არ აქვს მნიშვნელობა.
იოანე: მე თვითონაც არ ვიცი როგორ მოხდა.
მილა: გასაგებია ეგ ისედაც, გეტყობა, რომ არ ხარ სრულ ჭკუაზე.
იოანე: არ მინდოდა! - შეიღრინა კიდევ ერთხელ.
პეტრე: თავი კინაღამ მოიკლა, ბეწვზე მივუსწარი. ცოდვაა, კაცო. დედა პატარაობისას დაეღუპა, მამა გაულოთდა, ვერ გაუძლო ცოლის სიკვდილს. მერე თვითონაც მოკვდა და დარჩა ეს ბავშვი მარტო. მე რო არა, ესეც კაი ხანია მიბარებული იქნებოდა მიწას.
ეფემია: ხო, გადაწვავს ერთხელაც ეკლესიას და იძახოს მერე, არ მინდოდაო!
მილა: მერე ანაფორა კი არ უნდა ჩააცვათ, უნდა უმკურნალოთ, რას უშველის ეკლე-სიაში ჩანჩალი?
იოანე: საგიჟეთში არ წავალ - იბღვირება.
მილა: რა შუაშია საგიჟეთი, სპეციალისტების დახმარება გჭირდება, შენც და დედა მარიამსაც. რატომ უნდა იტანჯოთ, არ მესმის...
იოანე: ღმერთი მიშველის - ჩაიბურტყუნა.
მილა: ვერ გიშველის... შენით უნდა დაეხმარო შენს თავს.
იოანე: ღმერთი მიშველის - მანიაკალურად ჩაიცინა - მიშველის! - სიცილი აუტყდა, მაგრამ წამში გაჩუმდა, სერიოზული სახით შეათვალიერა ყველა, დაეჭვებით - რას მიყურებთ? რატომ მიყურებთ ასე!
 მილამ ამოიოხრა.
პეტრე: არაფერია, შვილო ჩემო, წადი, დაისვენე, მძიმე დღე გქონდა ისედაც - იოანემ მორჩლად დაუკრა თავი, წავიდა. გზად ლოცვების გამეორება დაიწყო.
ეფემია: არ დასრულდება ეს ამბავი კარგად, აგერ მე და, აგერ შენ - გავიდა თუ არა იოანე პეტრეს უჩურჩულა.
პეტრე: მიაქციეთ ყურადღება მარიამს და არაფერიც არ მოხდება, იოანეს მე მივხედავ.
 ეფემიამ უკმაყოფილოდ ამოისუნთქა. მიმოიხედა. მიზეზს ეძებდა დავის გასაგრძე-ლებლად. იპოვა კიდეც - მილა.
ეფემია: ეს გოგონა ვინ არის, რა დაჰკარგვია ამ შუა ღამით?  - მილასკენ შეტრიალდა - სალოცავად არ ჩანხარ მოსული.
მილა: ღამის გასათევი მინდოდა, ეს არის და ეს.
პეტრე: არაფერია, მივხედავ მე, შენ შეგიძლია წახვიდე.
ეფემია: რას ქვია, წავიდე, მართლა აქ ხო არ გაათევს ღამეს?
პეტრე: გეუბნები, მე მივხედავთქო, რა გინდა შენ.
ეფემია: წამოვიდეს ჩემთან. მართალია, თავისუფალი საწოლი არ გვაქვს, მაგრამ ია-ტაკზე გავუშლი, ლეიბზე მაინც დაწვება აქ ჯდომას.
პეტრე: მარიამისთვის ვერ მიგიხედავთ, კარგი რა!
მილა: მე ხომ მოხედვა არ მჭირდება, უბრალოდ ღამის გასათევი ადგილი მინდა.
ეფემია: მართალია, კარგი გოგო ჩანს, ასე ალალ ბედზე როგორ დავტოვო? რა დაგე-მართა ისე, შვილო?
მილა: სახლიდან გამოვიქეცი, უფრო სწორად, მშობლებს გამოვექეცი, ხოლო სახლი-დან კი, გამოგვყარეს, ნაქირავები გვქონდა, უფრო ძვირად მოისურვა პატრონმა გა-ქირავება და... როგორც ხდება ხოლმე. დედ - მამა კარგა ხანია თამაშობდნენ, ჯერ სა-კუთარი ქონება დაანიავეს, მერე ვალები აიღეს. წლებია მუშაობის მეტს არაფერს ვა-კეთებ, ვალები რომ გადავიხადო, მაგრამ რა ხეირი? ესმით რამე? აგრძელებენ თამაშს. ჩვენი ვალებიც იზრდება, მე კიდე, დავიღალე! ძალიან დავიღალე - ამოიოხრა.
ეფემია: ღმერთი გიშველის შვილო, რა გითხრა, წარმოუდგენელი ამბავია.
 ცოტა ხნით სიჩუმე ჩამოვარდა.
მილა: შეიძლება სანთელი დავანთო?
ეფემია: დაანთე კაცო, რად უნდა ნებართვა.
მილა: იცით, ჩემი ნებით არასოდეს დამინთია სანთელი, მხოლოდ შუქის წასვლის დროს - უახლოეს სადგამთან მივიდა და ყვველაზე დიდ, ჩამქრალ სანთელს ასანთით ცეცხლი მოუკიდა. სახე გაუნათდა - ჩვენ ხომ ყველაფერი გვქონდა, ყველაფერი... ვე-რაფერს ვიტყვი, უდარდელად გავატარე ბავშვობა. ნაირ - ნაირი სამოსი - მქონდა, დასასვენებელი ადგილი - მქონდა, აიფონიც, ყურსასმენებიც, სახლები? ერთი მეორე-ზე უკეთესები. მაგრამ, როგორც ჩანს, არც ერთმა არ ვიცოდით ფასი, ჰო და, კი დავრ-ჩით ასე - კიდევ ერთი სანთელი აანთო - მაგრამ მაინც არ მესმის, მე რა დავაშავე, მე. უბრალოდ ბავშვი ვიყავი, საიდან მეცოდინებოდა? ნუთუ არ ვიმსახურებ მშვიდად ცხოვრებას?
ეფემია: განსაცდელია, ძვირფასო, გამოცდა, უნდა გაუძლო.
მილა: ამაოა ყველაფერი, ამაო. სადამდე გავუძლო? ვიცოდე მაინც. რა აღარ ვცადე, ფსიქოლოგმაც ვერ უშველა ვერც ერთს, მე რაღა ვქნა მეტი? ვალდებული ვარ მთელი ცხოვრება შევალიო მათ? არ გავაკეთე საკმარისი?
ეფემია: იქნებ ეკლესიამ მოაქციოთ სწორ გზაზე, ღვთისმსახურებამ.
მილა: გამორიცხულია, გამორიცხული - სანთლის ალს უმზერს.
ეფემია: მაგრამ მშობლების გასაჭირში მიტოვებაც რომ არ შეიძლება? ცოდვაა.
მილა: ისინი ხომ არ აღიქვამენ ამ მდგომარეობას გასაჭირად.
ეფემია: რა ვიცი, რა ვიცი.
პეტრე: მთავარია სწორ ადგილას მოხვედი, შვილო - მილას გაეღიმა (ცინიკურად).
მილა: მე ხომ აქ სალოცავად არ მოვსულვარ? არც აღსარების ჩასაბარებლად.
ეფემია: მე კი, მეჩვენება, გულწრფელად ნანობ.
მილა: მსუბუქი შოკის მდგომარეობაა, სხვა არაფერი. გახარებული ვერ ვიქნები, ბუ-ნებრივია.
ეფემია: იცი, მე მაინც ვფიქრობ, ღვთისმსახურება გიშველით, ყველას, შენც, შენს მშობლებსაც. კარგი გოგო ხარ, რა დაგრჩენია სხვა? მართალს ამბობს მამა პეტრე, ტყუილა ხო არ მოხვედი აქ? უფალმა მოგიყვანა.
მილა: არ მინდა ცხოვრება მსახურებაში გავატარო, თავისუფლება მინდა - მილას თვალებში რაღაც გაკრთა, იმედის ნაპერწკალი ალბათ.
ეფემია: ღმერთის მსახურებაა ჭეშმარიტი თავისუფლება, ჩემო კარგო. შესაძლოა ახლა არ გეჩვენებოდეს ეგრე, მაგრამ როდესმე აუცილებლად მიხვალ მაგ დასკვნამდე.
მილა: შემომხედეთ, კარგად შემომხედეთ, დამათვალიერეთ, სახე, სხეული, ან რა მაცვია - გაეცინა - ვგავარ მონაზონს?
ეფემია: არც მე დავბადებულვარ ანაფორაში, მოკლე კაბაც მცმია და საცურაო კოსტუ-მიც - მილამ კვლავ სანთლის ალზე გადაიტანა მზერა.
პეტრე: მართალს ამბობს ეფემია. დღეს მე მოგხედავ, რომ დაისვენებ კი, ყველაფერს მშვიდად აწონ - დაწონი, რა გინდა, რა არა, გადაწყვეტ.
ეფემია: წამოვიდეს ჩვენთან, რას ქვია, მიხედავ.
პეტრე: იატაკზე რატომ უნდა დაწვეს, ქალაქგარეთ დაჩა მაქვს, ბევრი ვერაფერი მაგ-რამ... ლოგინშ მაინც ჩაწვება. 
ეფემია: ამდენ ბოდიალს არ ჯობია წამოვიდეს დღესვე, მოვუყვები თან ბევრ საინტერესო ამბავს.
პეტრე: ვიცი მე შენი ამბავი, რომ მოაღებ პირს ღამეც არ დააძინებ საბრალოს - მილა მათი დიალოგის დროს ხმას არ იღებდა, ჩუმად იდგა, და ფიქრობდა. სანთლის ალში ჭვრეტდა რაღაცას. ბოლოს გაარჩია, გადაწყვიტა კიდეც.
მილა: მახსოვს, ბავშვი რომ ვიყავი მსახიობობაზე ვოცნებობდი - ჯერ ისევ ალს უმ-ზერს - მაგრამ რეალურ ცხოვრებაში ვერაფრით შევასრულებ იმ ადამიანის როლს, ვინც არ ვარ, მხოლოდ სცენაზე... - ახლაღა ასწია თავი - კარგად ვიცნობ ჩემს თავს, არც დედაოდ გამოვდგები, და არც მონაზვნად - ეფემიამ წარბები შეკრა.
ეფემია: როგორც გინდა, მთავარია სწორ გზას არ აცდე.
მილა: არ გეწყინოთ, უბრალოდ მართლა არაფრის თავი არ მაქვს. თანაც მარტო მინდა დარჩენა, მეტი არაფერი.
ეფემია: უფალმა გიშველოთ!
პეტრე: შეგიძლია წახვიდე, თორე კიდე გამოექცევათ ეგ უბედური.
ეფემია: წავალ, ხო, თორე დამაღამდა ისედაც - კარისკენ მიდის - უფალმა გიშველოთ! - იმეორებს.
პეტრე: ამინ! ამინ!
 ეფემია ტოვებს ეკლესიას.
პეტრე: მარტო დავრჩით - მილა ხმას არ იღებს, უხერხულად უმზერს სანთლის შუქს, ოღონდ ახლა იმიტომ, რომ პეტრეს არ შეხედოს - მეც კოჯორში მაქვს დაჩა - განაგრძო - ცოტა ხანი იქ დარჩი, მერე მოვიფიქრებთ რამეს.
მილა: მადლობა - მორცხვად გასცა პასუხი.
პეტრე: რას აპირებ, გაქვს რამე იდეა?
მილა: ჯერ მხოლოდ ის ვიცი, რომ არც ერთი ნაცნობის ნახვა არ მინდა - კარს გახედა.
პეტრე: მოკლედ, შავ დღეში ხარ!
მილა: ვარ...
პეტრე: მშობლებს, რომლებიც პრობლემების დასაბამი იყვნენ, გაექეცი, პრობლემებს კი, ვერა.
მილა: არც მაქვს მაგისი ილუზია, რომ გავექცევი, სად უნდა გავექცე? მაგასაც ფული უნდა. პატარა ქალაქია თბილისი, ადრე თუ გვიან, მიპოვის დედაჩემი, და დაიწყება ცირკი თავიდან. უბრალოდ დასვენება მინდა, გამოძინება... - ამოისუნთქა.
პეტრე: იცი - ომახიანად დასძინა - მე შემიძლია შენი დახმარება. თავადაც უყურებ რა დღეში ხარ, შენით საკუთარ თავს ვერ უშველი, ვერც მეგობრები დაგეხმარებიან, ნა-თესავები, შეყვარებული, მიჯნური, ვერავინ. მაგრამ ეს არ არის პრობლემის ყველაზე ცუდი ნაწილი. ყველაზე ცუდი ის არის, რომ სასწრაფოდ თუ არ იღონებ რამეს, ვალე-ბი მოიმატებენ. რამდენი გაქვთ ახლა?
მილა: ას ხუთი ათასი...
პეტრე: სამ თვეში ორასამდე ახვალთ. მაგრამ რას იზამ შენ, ვერაფერს. უარესს გეტყვი, ვერც შენი სტატუსის ადამიანი დაგეხმარება, დიდი ადამიანი გჭირდება - სიჩუმე ჩა-მოვარდა.
მილა: და... თქვენ ხართ ეგ ადამიანი? - პეტრემ გაიცინა.
პეტრე: ნაწილობრივ - მილამ გამჭოლი მზერა მიაპყრო - შემიძლია დაგაკავშირო ასეთ ხალხთან.
მილა: რას გულისხმობთ?
პეტრე: მომდევნო კვირას მნიშვნელოვანი ადამიანები მოდიან ჩემთან. პოლიტიკო-სები, ბიზნესმენები, მოკლედ, შეძლებული ხალხი, რა. ჯერ საქმეზე დავილაპარებთ, მერე შენს თავს ვაჩვენებ - ჩაფიქრდა  - ცეკვა შეგიძლია? - მილამ თვალები მოჭუტა.
მილა: თექვსმეტ წლამდე ანსამბლში ვცეკვავდი.
პეტრე: - გადასარევი, იცეკვებ. თუ მოეწონები, იქნებ გაგეხსნას გზაა.
მილა: ქართულს ვცეკვავდი, სტრიპტიზს კი არა - მტკიცედ მოუჭრა.
პეტრე: არა, არა - შეიცხადა - არაფერი ვულგარული, მღვდელი ვარ, ბოლო ბოლო.
მილა: - აბა ქართული? - სახე შეჭმუხნა.
პეტრე: რასაც საჭიროდ ჩათვლი. არაფერი ვულგარული ოღონდ, ეგ - მხოლოდ ჩემ-თვის! - ჩაიცინა.
მილა: იცით ხო, ახლა შეურაცხყოფას რომ მაყენებთ?
პეტრე: კომპილიმენტს გაძლევ.
მილა: არცთუ სასურველს.
პეტრე: კარგი რა, შენითაც ხო ხვდები, ყველა კაცისთვის სასურველი ქალი რომ ხარ? აბრეშუმის თმა, ფაქიზი და დამთუთქველი კანი, მდუღარე სისხლი, ტუჩები, ფეხები, თანაც რა ფეხები! - ღრმად ჩაისუნთქა, გული აუჩქარდა.
მილა: კარგად შეგითვალიერებივარ.
პეტრე: ჭკუიდან გადაგყავარ! - მიუახლოვდა.
მილა: ასე ჩაცმული ვერ ვიცეკვებ - გამომცდელად გაუღიმა.
პეტრე: გიყიდი, ყველაფერს გიყიდი.
მილა: ქართული ცეკვის სამოსი ძვირი ღირს...
პეტრე: რა გითხარი, ყველაფერს გიყიდი. თუ ჩემთან იქნები, არაფერი მოგაკლდება, არაფერი! ძალაუფლება, სიმდიდრე, ყველაფერი გექნება! - მილამ გაუღიმა.
 ხანმოკლე დუმილი.
პეტრე: წავედით, მარინა! - სანთელი ჩაქრა.
მილა: მილა მქვია - კარისკენ მიდიან - სიბნელეში მიიკვლევენ გზას, მხოლოდ სან-თლის ფარფატა კვამლი მიიზლაზნება თაღისკენ.
პეტრე: რა სახელია მილა, დღეიდან მარინა გერქმევა.
 მილა წინ მიდის, პეტრე უკან ამოსდგომია, ჯალათივით. კარი გაიხურეს, შემოღ-წეულმა ნიავმა სანთლის ბოლი სრულიად გაფანტა, სრული სიბნელე. სრული სიჩუმე.

 მილა გრანდიოზულ ორსაწოლიან ლოგინში წევს, წამომჯდარა, ზურგს უკან კი, რამ-დენიმე დიდი ბალიში უდევს. ბედნიერი არ ჩანს, არც გახარებული, უკმაყოფილოდ იწმენდს სახეს ბამბის დისკით. ტუჩის ფანქარიც წაისვა, ოღონდ სუსტად, ძალიან სუსტად. წარბებიც დაივარცხნა, შავი ფანქრით მოიხატა თვალები. ესეც სუსტად, უბრალოდ ფორმის მისაცემად. წამწამების აპრეხაც დაიწყო თუმცა ამ დროს ხმა გაიგონა, პეტრე მოდიოდა, ამიტომაც ყველაფერი საწოლში შეყარა, თვითონ კი, საბანში ჩაიმალა, ვითომ ეძინა.
 პეტრე ისე შემოვიდა, არც დაუკაკუნებია.
პეტრე: მარინა! - საწოლს მიუახლოვდა, მხარზე დაადო ხელო - მარინა, გაიღვიძე.
 მილა შეკრთა, თვალები დაახამხამა, გადმობრუნდა.
მილა: დილამშვიდობის - კატასავით გაინაბა.
პეტრე: დილამშვიდობის, საყვარელო.
მილა: გელოდებოდი გუშინ, რატომ არ მოხვედი?
პეტრე: ბევრი საქმე მქონდა, თორე უკეთესთან ვისთან წავიდოდი? - მილა საკოცნე-ლად მიიზიდა, თუმცა მილა წამოიწია და გაიწია.
მილა: მოდიან ხო დღეს?
პეტრე: ნაწილი მოსულია უკვე, რამდენიმეს ველოდებით. მაგიტომ მოვედი, მოემზა-დე და რომ მოვრჩებით ჩამოდი. მოგწერ. რა ქენი ისე, იყიდე კაბა?
მილა: აი - ოთახის ბოლოში ჩამოკიდული ქართული ცცეკვის კაბაზე მიუთითა - ლა-მაზია, არა?
პეტრე: ლამაზია, მაგრამ მე მაგ კაბის გარეშე უფრო მომწონხარ - თვალი თვალში გაუ-ყარა.
მილა: თუ ეგრეა, კაბის გარეშე ვიცეკვებ - ეშმაკურად გაუღიმა.
პეტრე: ეგ მხოლოდ ჩემთვის, რომ წავლენ! - პეტრემ მილა კიდევ ერთხელ მიიზიდა თავისკენ, მილამ კიდევ ერთხე მოიცილა.
მილა: როგორ ფიქრობ, გამოვა რამე? შეიძლება ვინმეს მოვეწონო?
პეტრე: გამოვა, გამოვა, მე ხო მომეწონე - მილას გაეცინა.
მილა: მართალია, მთავარია მეც არ მომეწონოს ვინმე.
პეტრე: შენ მე მეკუთვნი - თვალები დაუბრიალა პეტრემ. მილა შეკრთა, თუმცა არ შეიმჩნია შიში.
მილა: მე თავისუფალი ვარ, პეტრე, არავისაც არ ვეკუთვნი. სხვა რამე არ გეგონოს, რა. აქაც ამიტომ ვარ, ვინაიდან თავად მინდა ასე. თუ მომინდება, წავალ ( ამჯერად თავად შემოხვია ხელები პეტრეს).
პეტრე: იცოდე, მოგკლავ - მიხვდა, სერიოზულად, რომ ამბობდა, ამიტომ საწოლიდან წამოხტა და თავისი ბორდოსფერი პერანგით გაწელვები დაიწყო.
მილა: კარგი, რა პეტრე, ვერ ხვდები? განა ზუსტად იმიტომ არ მოგწონვარ, რომ თავი-სუფალი ვარ? ველური. თორე შენი ცოლიც ლამაზი ქალია, ვნახე ფოტოები. მაგრამ ხო ხედავ, დაიმორჩილე და, მოგბეზრდა. ხვდები? - გაუღიმა - მე არ მოგცემ უფლებას ასე ადვილად მოგბეზრდე. არ დაგნებდენი.
პეტრე: არ გეშინია?
მილა: რამდენჯერაც ჩემს ალაგმვას შეეცდებით, უფრო და უფრო ველური ვიქნები, უფრო და უფრო ცეცხლოვანი!
 პეტრე წამოდგა. მილამ ხელები ჩასჭიდა და მორცხვად განაგრძო.
მილა: იცი, რამდენი ხანია არ ვყოფლვარ მაღაზიებში? სულ მეორადებში ვყიდულობ-დი ტანსაცმელს. როგორ გაძვირებულა ყველაფერი?! ეგ კაბა ექვსასი ლარი დამიჯდა, ფეხსაცმელები კიდე ორას ორმოცდა ათი, არადა მინდოდა მაქსიმალურად იაფად გა-მოვსულიყავი. პლუს მაკიაჟი, საჭმელი...  ბარათი, რომელიც შენ გამიხსენი ათასი ლარი იყო მხოლოდ, ჰო და, სულ დამეხარჯა - დაიმორცხვა.
პეტრე: სულ?! სამდ ღეში მაგდენი ფულის დახარჯვა როგორ მოახერხე! - დატუქსა, მაგრამ ძალიანაც არ გაბრაზებულა. მილამ ეს რომ დაინახა, უდარდელად განაგრძო.
მილა: ჰო გითხარი, თუ გინდა ლამაზად გამოვიყურებოდე, ბევრი ფული უნდა ჩადო ჩემში. გუშინ კოსმეტოლოგთან ვიყავი, ეპილაციაზე, სალონში, ყველაფერი შენ გამო, ხო მოგეწონე?  - გაეპრანჭა -ჰო და, გადასარიცხი მაქვს პროცედურების თანხა.
პეტრე: საიდან მოვიტანო ახლა ფული?
მილა: გექნება ბარათზე - დაიმორცხვა.
პეტრე: შეხვედრა იწყება.
მილა: მომე ტელეფონი, სწრაფად ვიზამ.
პეტრე: მარინა!
მილა: გთხოოვ - ჭირვეულობა დაიწყო, ხელი მოუჭირა.
პეტრე: კარგი, კარგი, დროზე ქენი. 
 ტელეფონი ამოიღო და მილას გაუწოდა. გოგონამ გამოართვა. რამდენიმე წანში უკან-ვე გაუწოდა.
მილა: მიდი, პინკოდი ჩაწერე - ჩაწერა - გამოართვა და კვლავ რამდენიმე წამში საბო-ლოოდ დაუბრუნა - აჰა, ვსო, ექვსასი ლარი გადავირიცხე - ეს უკვე პეტრეს გულწრ-ფელად არ ესიამოვნა, დაუბღვირა - ნუ ბრაზობ, ხო გითხარი, ეს არის ჩემთან ყოფნის ფასი.
 პეტრემ მილას ჩახუტება სცადა, უკანასკნელმა ამჯერადაც განიზიდა.
პეტრე: მარინა, რა დაგემართა, რატო ჯიუტობ?! - გაუჯავრდა.
მილა: არ გაბრაზდე, აღნიშვნა პოსტ ფაქტუმ! - პეტრეს ხელი ხელშ მოიქცია, სახეზე მოისვა და პირდაპირ ხელის გულზე აკოცა - მანამ კი, შეხვედრაზე, მინდა ჩემზე იფიქრო, მხოლოდ ჩემზე! - უკან გადახტა - დღეს განსაკუთრებით ცეცხლოვანი ვიქ-ნები! - პეტრემ ღრმად ჩაისუნთქა - კარგი, მომზადება უნდა დავიწყო ახლა.
პეტრე: მაგარი გაფუჭებული გოგო ხარ! - გაიცინა, თუ ჩაიღრინა, რთულად გაიგებდა კაცი, თუმცა მილამ მაინც მაცდურად გაუღიმა. პეტრე გავიდა.
 რამდენიმე წამი კარს უყურა, შემდეგ დაიჯღანა.
მილა: ფუჰ! ფუჰ! ფუჰ! - ენა გამოყო - ფუჰ! საწოლისკენ გაიქცა. ტუმბოდან სპრეი ამოიღო და პირში შეისხა - გაფუჭებულიც ხარ და როსკიპიც! - საწოლზე ჩამოჯდა, თავი ხელებზე ჩამოდო - რა დავაშავე, რამ წამიყვანა იმ წყეულ ეკლესიაში? როგორ შეიძლება ადამიანი სულ უნამუსო პირუტყვებს აწყდებოდე ცხოვრების გზაზე?
 დუმილი ჩამოვარდა. მილას სახე შეეცვალა, თვალები აუწყლიანდა.
მილა: მილა, რას აკეთებ, სულ გააფრინე?! მგლების ხროვაში შერბიხარ, რას ელი?! რას ელი, ჰა! - თითქოს ტირილი უნდა დაიწყოსო, მაგრამ არა, უბრალოდ ღრმად ჩაისუნ-თქა - მაგრამ რა ვქნა სხვა, ამ ველურის საყვარელი ხო არ ვიქნები, არა?! ისევ ჯობია თვითონ გამაგდოს. გამაგდოს... მთავარია არ მომკლას - ჩაისუნთქა. მცირე დუმილი - ნათლობის სახელი კია ისე მარინა - სიცილი უტყდება. სიცილი ტირილში გადაიზარ-და, აქვითინდა. თუმცა დიდი ხანი არ უტირია, ნახევარ წუთში ასწია თავი, ამჯერად ეჭვის ნატამალიც აღარ ჰქონდა თვალებში. წამოდგა. სარკის მაგიდიდან პატარა ჭიქა და არაყი ამოიღო, დაასხა. გაიღიმა, და ერთი ჭიქა გადაკრა.
მილა: დაგვიანება ვიცით ქალებმა... - წაიმღერა - დასაწყისშივე მინდოდა შეხვედრის ჩაშლა, მაგრამ არაუშავს, მელოდონ. 
 სარკის წინ ჩამოჯდა, თავის თავს აკვირდება.
მილა: სარკევ, სარკევ, მიმკითხავებ?! - თვალები მოჭუტა, შეიცადა - უჰ! - უკმაყოფი-ლოდ შესძახა - ჩემო სახე? შენ რაღას მეტყვი? რას მალავ ამდენს? 23ის არ გავხდი ახ-ლახანს? ერთკვირიანი დაბადების დღეები მქონდა ხოლმე, მოვხიკავდით კლასე-ლებს, ცეკვის გოგო - ბიჭებს, და მივდიოდით კოჯორში. ახლა კი, არც არვის გახსე-ნებიხარ - ჩაისუნთქა - ჩემო თვალებო, თქვენ რაღას მალავთ? კაეშანს... ხომ გადაწ-ყვიტეთ? რატომ მერყეობთ? - ტუში და ლაინერი წაისვა - ტუჩებო? თქვენ არ თქვით, დასვენება მინდაო? ჰო და, დაისვენებთ, უნდა მოვითმინოთ ოღნდ, ცოტა მოვით-მინოთ - ალუბლისფერი პომადით მოიხატა ტუჩები - აღარასდროს შეეხებით ასეთ პირუტყვებს! - სუნამო მიიპკურა - გავიქცევით, შორს გავიქცევით. სადაც არავის ეცოდინებათ, ვინ ვართ - სიცილი უტყდება. წამოდგა - ერთ კვირაში ყველანაირი ცოდვა ჩავიდინე - ცეკვა - ცეკვით მიდის კაბისკენ - მშობლები შეურაცვყავი, მოვიტ-ყუე, ვიმრუშე, ახლა კი - უნდა ვიქურდო კიდეც!  - ათი ათასი ლარის ოქრო, რაც კი ვიპოვე ყველა ავიღე, და ფული, ათას ხუთასი ლარი... ცოტა ხანი მეყოფა, მერე რამეს ვიზამ, მთავარია ქვეყნიდან გავიქცე - გავიქცევი! - კაბასთან მივიდა - ამის ჩამცმელი ვარ ახლა მე? - ჩამოხსნა და საწოლზე მოისროლა, კარადიდან მეორე კაბა გამოიღო, ხასხასა წითელი, ალისფერად მოელვარე - ძალა აღმართს ხნავს, ქალის სხეულზე დიდი ძალა კი, არაფერს აქვს, ყველაფერი გამომივა, ყველა-ფერი!
 კიდევ კარგი კამერები არ აქვს დაყენებული, სულელი - გაიცინა.
 
სცენა ბნელდება.

 მაღალჭერიანი დარბაზი კაცებით არის სავსე. წრიულად შემოუწყვიათ, ორ რიგად. ალბათ ოციოდე ადამიანი იქნება სულ. უმეტესობა შარვალ - კოსტუმებში, რამდე-ნიმეს ანაფორა აცვია, მღვდელია. საუბრობენ.
- მარიამობის კვირა მოდის! იცოდეთ აბა, 29ში ვქეიფობთ!
- ყველამ! გესმით? შემოწირულობა რაც იქნება შევკრიბოთ და, კარგად ვიქეიფოთ!
პეტრე: უჰ, თან ჩემი ქალები ისეთ საჭმელებს აკეთებენ, თითებს ჩაიკვნეტთ!
- მარტო ეგ ხომ არ გვეყოფა? 
- კაი მწვადებიც გვინდა!
- ხინკალი?!
- და ქაბაბი?
- გვინდა, აბა რა!
- სად ვქეიფობთ?
პეტრე: აქაც შეგვიძლია, დიდი ეზო მაქვს, ხო ხედავთ. ამინდებიც თუ ხელს შეგვიწ-ყობენ კარგი იქნება. სანამ მზეა, თორე მერე მოგვიწევს რესტორნებში ჯდომა.
- არაფერი არ უნდა აკლდეს სუფრას!
- ღვინო? 100 ლიტრა?
- 100 გვეყოფა, არაყი და ლუდიც ჰო გვინდა, არა.
- აფსუს, ოშაბათია, რა!
- თქვენ რა გენაღვლებათ, ჩვენ ვიკითხოთ, მღვდლებმა, თქვენ კი გადააბამთ მთელ შაბათ - კვირას.
- არ გვეკუთვნის? ამდენს ვშრომობთ!
პეტრე: ჩვენ რა, არ ვშრომობთ?
- ხალხი კიდე არ გვაფასებს.
პეტრე: ა, მაგაში კი გჯობნით!
- გვაჯობებთ აბა რა, ლაპარაკის მეტს არაფერს აკეთებთ.
პეტრე: ოჰ, თქვენ ხო, რას ამბობთ! მუხლმოუხრელად შრომობთ.
- რაც არ უნდა იყოს, ჩვენი ერთობით არის ქვეყანა რომ გვიჭირავს, თორე ჰო ჩამო-გვენგრეოდა თავზე?
- აბა რა! თავის ჭკუაზე რო მიუშვა ეს ხალხი, სულ გაუტევენ, ანარქია დაისადგურებს.
- რად გვინდა ანარქია!
- არა, მართლა უნდა მოვიმოქმედოთ რამე, თორე გადაირივნენ, სადაც არ უნდა წახ-ვიდე, ანტირუსული სლოგანებია.
- ომი უნდათ, რა! ჰო არიან ღირსები ყველას სამხედრო სამსახურში უკრა თავი, იომონ მერე. 
- ხალხს ვინ ჩივის, იომონ, ჩვენ რა გვეშველება თორე, დავრჩებით უკაპიკოდ.
-  ამიტომაც მღვდლებო, უნდა იყოჩაღოთ, დამოძღვრეთ როგორმე, აუხსენით, რომ ყველა ერთი ძმანი ვართ!
პეტრე: მარტო ჩვენ რომ გვაბარებთ, ამ ბრტყელ - ბრტყელ განცხადებებს მაინც შეეშ-ვით, რაღატო აღიზიანებთ ხალხს?
- რას ქვია, ტალღა უნდა იყოს! ინტერესი!
პეტრე: მასხრად იგდებთ, არა? -  თვითკმაყოფილი სიცილი ატყდა.
- მითუმეტეს უსაქმოდაც არ ვზივართ! ვაკეთებთ რაღაცებს.
- მართალია, რამდენი რამე გავაკეთეთ, ვერ უყურებთ?
- აბა რა, ავადუღეთ ეკონომიკა! - ტაში - ხალხთან კი, ფარასავით, სიმტკიცეა საჭირო.
- კნუტომ ი პრიანიკომ, აი, ეს არის ჭეშმარიტება.
- მაგათ კნუტი კი არა უარესი უნდათ, აქციებს მაინც არ მართავდნენ, გვიშლიან მუშაობაში ხელს.
- ჰო რა, მარა მალევე ბეზრდებათ, კიდევ კარგი.
პეტრე: კარგი, კარგი, მივხედავთ ხალხს, ჩვენს ქეიფს მივუბრუნდეთ ჯობია.
- მართალია, ქვეყანა ერთ კვირაში არ დაგვენგრევა თავზე.
-  ესე იგი, აქ გავაკეთოთ, ხო?
- გავაკეთოთ!
- მაშ მოახლეები დაგვჭირდება.
- იცოდე, უშნოები არ აიყვანო, გაიგე?
- ეგ შემეშლება?
- მოკლე კაბები ჩაიცვან, იცოდეთ!
პეტრე: კარგი ბატონო, შემდეგ საკითხზე გადავიდეთ მაშინ.
 ამ დროს მყისიერად იღება კარი, ძლიერად, ქარის ტალღა შემოიჭრა თითქოს. ყველა გაჩუმდა. გამოჩნდა მილა, წითელ კაბაში, გველის ფორმის წითელი საყურეებითა და გულის ფორმის კულონით.
მილა: მოგესალმებით, ჯენტლმენებო! - პეტრეს რისხვამ გადაურბინა სახეზე - გპირ-დებით, დაუვიწყარ საღამოს გაჩუქებთ! - კაცები ცოტა არ იყოს და, დაიბნენ. მილამ გადაწყვითა აეყოლიებინა ისინი - რა იყო, არ მოგეწონეთ? - გაუცინა - უნდა ვიცეკვო! - ტაში, აპლოდისმენტები.
 მილამ დინამიკი იატაკზე დადო, რთავს სიმღერას ( “Whatever Lola Wants”).
მუსიკა ირთვება.
Whatever Lola wants - ერთი ფეხი წინ.
Lola gets - მეორე.
And little man, little Lola - მაცდურად შეათვალიერა დარბაზი.
Wants you - ორმოცი წლის ლურჯ კოსტუმში გამოწყობილი თვითკმაყოფილი კაცის-კენ გაიშვირა თითი.
Make up your mind to have - ცეკვა - ცეკვით მიდის მისკენ, უღიმის.
No regrets - თითქოს უნდა შეეხოსო, მაგრამ არ ეხება.
Recline yourself - მკერდზე ჩამოუსვა ხელი.
Resign yourself - ხელი ჰკრა.
You’re through - გაუცინა. ცეკვავს. წრის ცენტრისკენ დაიძრა, ცეკვა - ცეკვით.
I always get what i aim for- გაჩერდა, ცენტრში დგას. მზერა მეორე მამაკაცზე შეაჩირა, ეს კიდევ უფრო აღტყინებული ჩანდა.
And your heart and soul! - იწყებს ხელთათმანის გახდას.
Is what I came for! - თვალი ჩაუკრა.
Whatever lola wants, Lola gets! - გაიხადა და ესროლა.
 ოვაციები, ტაში, ყვირილი, რამდენიმემ დაუსტვინა, ერთმა გაიხადეო, შესძახა.
Take off your coat - ცეკვავს, თან თვალებს უჟუჟუნებს კაცებს.
Don’t you know you can’t win - კიდევ ერთს კოცნა გაუგზავნა.
You’re no exception to the rule - ერთ - ერთი თავჩაქინდრული მღვდელისკენ გაემა-რთა.
I’m irresistible, you fool! - ლოყაზე უსვამს ხელს.
Give in! - ჩურჩულებს ყურში. ხელი ჰკრა. 
 ისევ ცენტრში გაჩერდა, მეორე ხელთათმანის გახდა დააიწყო.
Whatever Lola wants - ცეკვავს.
Lola gets - გაიხადა და პეტრესკენ ისროლა, ზუსტად მისი ფეხების წინ დააგდო.
And your heart and soul, is what I came for! - პეტრესკენ მიდის. 
 კაცები ფეხზე დგებიან, ჰიპნოზის მდგომარეობაში ჩავარდნენ თითქოს. ოვაშიები, ტაში, სტვენა, შეძახილები.
Whatever Lola wants - პეტრეს წინ გაჩერდა, ცეკვავს.
Lola gets - გველივით იკლაკნება.
Take off your coat - ხელებს ისვამს სხეულზე.
Don’t you know you can’t win - თვალი ჩაუკრა.
You’re no exception to the rule - კიდევ უფრო მიუახლოვდა.
I’m irresistible, you fool! - ფეხს სკამზე დებს, პეტრეს ფეხებს შორის, ხელით კი, ანაფო-რაზე მოუჭირა.
Give in! - უჩურჩულა, თვალს არ აცილებს, პეტრე ეს ესაა აფეთქდება.
Give in! - კიდევ ერთხელ უჩურჩულა, ამჯერად გულდაწყვეტილი სახით.
Give in! - ჩაიცინა. ხელი გაუშვა.
 ფეხი მოიქნია, პეტრეს გადაატარა თავზე, ხელები ზემოთ ასწია და ტრიუმფალურ პოზაში დადგა.
 კიდევ უფრო ხმამაღალი ტაში, ველური შეძახილები, გაუჩერებელი სტვენა. აღარ დარჩა არც ერთი ადამიანი, მხეცების ჯგროა. 
 მილა იღიმის, იცინის, თანაც პეტრეს არ აცილებს თვალს. თავდაჯერებული ჩანს. 
მილა: მადლობა, ჯენტლმენებო, მადლობა!
კოცნას უგზავნის კაცებს. შებრუნებასაც აპირებდა, მაგრამ პეტრე წამოხტა და ყელში ეძგერა. მოუჭირა, ჰაერში ასწია. ასე გაათრია ოთახიდან. ზომბირებული კაცები ქალის სურნელს აედევნენ.
 პეტრემ მილა ოთახში შეათრია, საწოლზე მიაგდო და თვითონ კარი გადარაზა. მილა ახველებს. შეეცადა საწოლიდან გადაცოცება, მაგრამ პეტრემ გზა მოუჭრა, ისევ სწვდა ყელში და ხელახლა შეუდგა დახრჩობაას.
პეტრე: შე ძუკნა! - ღრიალებს - უმადურო ბოზანდარა! - ამაზე შევთანხმდით?! - გველო! - ხო ხარ ახლა ღირსი დედა გიტირო! - ხო ხარ! - მილა იხრჩობა - შე! - ხელი გაუშვა. სწრაფად იწყებს აქეთ - იქით სიარულს. მილა სულს ითქვამს - რა იყო ახლა ეს?! - მილა ახველებს - ამოიღე ხმა!
მილა: აბა რა გეგონა, გადაწყვიტე წატრაბახება, დახმარება რო გდომოდა ისედაც და-მეხმარებოდი - ძლივს ამოღერღა.
პეტრე: უმადურო ძუკნა! - კიდევ ერთხელ მივარდა.
მილა: გამიშვი!
პეტრე: გაგიშვა, არა?! 
მილა: ვერ ვსუნთქავ, გთხოვ...
პეტრე: მოსაკლავი ხარ! - უფრო მაგრად უჭერს - მოსაკლავი! მაგრამ არ მოგკლავ! - უშვებს - იცი რატო? - მანიაკალურად იცინის - იმიტომ რომ მაგარი ბოზი ხარ! ბოზებს კიდე ისე უნდა მოექცე, როგორც იმსახურებენ! დახმარების ხელი გამოგიწოდე.
მილა: რა დახმარება, საყვარელად მაქციე - პეტრეს არაფერი ესმის.
პეტრე: შენი დახმარება მინდოდა! თავზე სახურავი, კაბები, საჭმელი! ალერსი! სითბო! წარმატება! და შენ! დამამცირე! - მილა აღარ იხრჩობა, მაგრამ თვალები აცრემ-ლიანებული აქვს, ქშინავს - ყველამ სათითაოდ უნდა გიხმაროს! ყველამ სათითაოდ, და ყველამ ერთად! - ღრიალებს. კაცები კარს აწყდებიან, თუმცა ჯერ ვერ ანგრევენ. პეტრემ კარს გახედა, ამასობაში მილამ დრო იხელთა და ლიფიდან პატარა ფლაკონი ამოიღო, ხელში დამალა - ხედავ?! - იღრიალა - გესმის რა ხმებია? ყველა გააგიჟე, ეგ გინდოდა, არა? ვერ ითმენენ! ჰო და, ახლა მივუგდებ შენს თავს! - მივარდა -ისიამოვ-ნონ! - ყელში სწვდა და უნდა აეტაცა ჰაერში, მაგრამ ამ დროს მილამ თვალებში შეას-ხა სუნამო. 
 პეტრემ დაიღრიალა, ყვირილი დაიწყო. მილამ ხელი კრა და სწრაფად წამოხტა. კაცს, მართალია, თვალები ეწვის, თუმცა არ ეპუება, ქალისკენ მიიწევს. 
 კარი ზანზარებს.
მილამ სარკის წინ რომ სკამი იდო აიღო და რაც კი ძალა ქონდა შემოსცხო. სკამი დაიმსხვრა. პეტრე წაბორძიკდა. მილამ მიმოიხედა, ვეღარაფერი რომ ვერ დაინახა ადგა და შიშველი ხელებით მიანარცხა კაცი კარს. 
 პეტრე უგონოდ ეცემა. მილამ კარს შეხედა, მიხვდა, რომ ეს - ეს იყო შემოანგრედნენ კარს და, მაქსიმალურად სწრაფად შეუდგა გამოცვლას.
მილა: ჩემი ნება რომ ყოფილიყო, კაპიკს არ დაგიტოვებდი, მთლიანად გაგყვლეფდი, მაგრამ რას ვიზამთ, სამკაულების წაღება შემიძლია მარტო, რა გაეწყობა, ალბათ არ მეკუთვნის მეტი. არაუშავს, თავისუფლების მოპოვებისთვის მაინც მეყოფა. ჯერ თურქეთში წავალ, მერე იტალიაში, ესპანეთსაც ვნახავ! - გამოიცვალა. თავისი ძველი სამოსი ჩაიცვა, და ჩანთა, რომელშიც საგულდაგულოდ ჩაელაგებინა ნაქურდალი - უკანასკნელად შეხედა კარს - ნადირებო. არც ერთმა არ იცით თავისუფლების ფასი, არც ერთი არ ხართ თავისუფალი, ვერც ქალს დააფასებთ, და ვერც სიცოცხლეს! ნახვამდის! 
 მილა ფანჯრიდან გადაძვრა, გაიქცა.
 კაცებმა კარი შემოანგრიეს.
 პეტრე გადათელეს.
 კაბას მივარდნენ, ეძგერნენ. ვინ ჩაიგდებდა ხელთ, გამართეს ორთაბრძოლა. ერი ერთ მხარეს ექაჩებოდა, მეორე - მეორე, მესამე - მესამე, და ასე შემდეგ. გაგლიჯეს, დაფლი-თეს, დაანაწევრეს, და ხელთ ცარიელი ნაჭერი რომ შერჩათ, მაშინღა მიხვდნენ, რომ არავინ არ იყო იქ, არ იყო ქალი. დარჩნენ პირში ჩალა გამოვლებულები.
 უაზროდ დგანან.
 პეტრე გამოფხიზლდა.
 გადათელილი, თვალებამწვარი, დამცირებული, ბარბაცით წამოდგა, ბოლომდე არ არის ჭკუაზე მოსული.
 ბრბოსაც ნელ - ნელა უბრუნდება აზროვნების უნარი.
პეტრე: ოცდა ცხრაში ვქეიფობთ! - შესძახა.
- ვქეიფობთ!
- ვქეიფობთ!
- ვქეიფობთ! - აჰყვა ბრბო.
სცენა ბნელდება.

